
mahalliy sanoatni jahon bozoriga olib chiqadi
Dunyo iqtisodiyotida 
keskin oʻzgarish va 
global tahdidlar kuchayib 
borayotgan sharoitda har 
bir mamlakat oʻz milliy 
sanoatini mustahkamlashga 
katta eʼtibor qaratishi tabiiy. 
Bunday vaziyatda mahalliy 
sanoatni rivojlantirish, 
ish oʻrinlarini saqlab 
qolish hamda yangi ishlab 
chiqarish tarmoqlarini 
kengaytirish muhim. Shu 
jihatdan, bugun yurtimizda 
mahalliy sanoat salohiyatini 
mustahkamlash orqali 
samarali iqtisodiy immunitet 
yaratish borasida salmoqli 
ishlar qilinyapti.

Jumladan, 2025-yil 26-may kuni 
Prezidentimiz raisligida mahalliy sanoatni 
rivojlantirishga qaratilgan ustuvor vazifalar 
yuzasidan oʻtkazilgan videoselektor 
yigʻilishida bu masalalar atroflicha tahlil 
qilindi. Mahalliy ishlab chiqarishni qoʻllab-
quvvatlash, imkoniyatlarni toʻliq ishga solish 
va dolzarb muammolarni aniqlash asosiy 
masala sifatida muhokama etildi.

Bugungi murakkab geoiqtisodiy sharoit
da iqtisodiy mustaqillik hal qiluvchi omilga 
aylanmoqda. Mahalliy sanoat esa nafaqat 
iqtisodiy oʻsishni taʼminlovchi asosiy drayver, 
balki aholini ish bilan taʼminlash, mahalliy 
xomashyoni samarali qayta ishlash, eksportni 

Zamonamiz qahramonlari

ODAMIYLIK – 
BOQIY FAZILAT
Yurakka yaqin 

olingan jasorat
Suvda choʻkib ketishi muqarrar boʻlib turgan ikki qizaloqni bir 
yurtdoshimiz oʻz jonini fido qilish evaziga qutqarib qoldi. Soʻnggi 
kunlarda jamoatchilik eʼtiborini tortgan shu voqea oʻzi suvga oqib 
ketgan hamyurtimizning qahramonligi va jasorati davlat rahbari 
darajasida eʼtirof etilishi, u va unga koʻmaklashgan yana bir 
yurtdoshimiz mukofotlanishi bilan yakun topdi.

Ha, bu kabi hodisa avvallari deyarli 
kuzatilmagan. Aniqrogʻi, suvda choʻkish, 
suvdan qutqarish, xaloskorning oʻzi nobud 
boʻlishi holatlari sodir boʻlgan, ammo 
masalaga oliy darajada eʼtibor qaratilishi 
kuzatilmagan. Nari borsa, biror vazirlikning 
qimmatbaho sovgʻasini berish bilan 
cheklanilgan.

Gap bunda ham emas. Masala shundaki, 
ikki qizni qutqarib, hayotidan mosuvo 
boʻlgan qahramon bizning zamondoshimiz, 
har kuni bir havodan nafas olib kelgan 
yurtdoshimiz. Uni balki koʻchada koʻrgan, 
yonidan oʻtib ketgan, bozorda, jamoat 
transportida roʻpara kelgandirmiz. Lekin u 
endi oramizda emas...

2025-yil 5-may. Soat 18:30 lar atrofida 
Yakkasaroy tumanida yashovchi 7-8 
yoshlardagi ikki qizaloq ehtiyotsizlik tufayli 

Boʻrijar kanaliga tushib ketdi. Buni koʻrgan 
mard va jasur vatandoshimiz Abdumannop 
Samiqov suvga sakrab, norasidalar hayotini 
saqlab qoldi. Lekin, afsuski, baxtsiz hodisa 
roʻy berdi — bu ezgulik yoʻlida uning oʻzi 
qahramonlarcha halok boʻldi. Bu orqali 
barchamizga, har bir yoshga insoniylik 
namunasini koʻrsatib ketdi.

— Bunday fidoyilik Abdumannop 
Samiqovga xos fazilat, — deydi uni yaqindan 
bilgan qoʻshnilaridan Ismatilla Hamdamov. 
— Abdumannop hamisha odamlarga 
yaxshilik qiladigan, el koriga yaraydigan, 
vatanparvar inson edi. Oilasi ham 
mahallamizdagi tinch, namunali xonadon. 
Farzandlari oʻzi kabi xushmuomala, ogʻir-
bosiq, tarbiyali.

HUQUQIY TAFAKKUR VA 
GLOBAL MULOQOT

Poytaxtimizda may oyi soʻnggida “Tashkent Law Spring” IV xalqaro 
yuridik forumi boʻlib oʻtdi. 2019-yildan buyon har ikki yilda tashkil 
etiladigan mazkur forum huquq sohasidagi eng yirik xalqaro muloqot 
maydonlaridan biriga aylangan. Bu yilgi tadbirning asosiy mavzusi 
“Raqamli texnologiyalar davri: kelajakka huquqiy nazar” boʻlib, jahon 
yuridik hamjamiyatini raqamlashtirish jarayonidagi yangi tahdidlar va 
imkoniyatlarni muhokama qilishga qaratilgani bilan ahamiyatli boʻldi.

Davlatimiz rahbari “Tashkent Law 
Spring” toʻrtinchi xalqaro yuridik 
forumi ishtirokchilariga yoʻllagan tabrik 
soʻzida “Anjuman doirasida ilk bor 
Yoshlar forumi oʻtkazilayotgani ham 
diqqatga sazovordir. Chunki bu sohalar 
rivojini yosh avlodning faol ishtirokisiz 
tasavvur etib boʻlmaydi. Zero, navqiron 

huquqshunoslarning innovatsion gʻoya
larini qoʻllab-quvvatlash va ularni 
qonun ijodkorligi jarayoniga keng 
jalb etishda bunday samarali muloqot 
maydonlarining ahamiyati gʻoyat 
kattadir”, deya alohida qayd etdi.

RAQOBATBARDOSH IQTISODIY IMMUNITET

diversifikatsiya qilish va tashqi iqtisodiy 
xatarlarga bardosh berishning muhim 
vositasidir.

Hozir mamlakatimizdagi toʻqimachilik, 
qurilish materiallari, mebelsozlik va 
zargarlik sohalarida qariyb 1 million kishi 

mehnat qilmoqda. Bu sohalar nafaqat 
aholi bandligini taʼminlaydi, balki ijtimoiy 
barqarorlikni mustahkamlashda ham muhim 
oʻrin tutadi.

Islohot odimlari
SAMARQAND – URGUT 

TEMIR YO‘LI
qulaylik, samaradorlik 

va barqarorlik
Temir yoʻl katta tarmoq, uni 
transformatsiya qilish, tabiiyki, 
koʻp vaqt va mablagʻ talab 
qilinadigan jarayon. Bugun ancha 
yillar avval transformatsiyadan 
chetda qolgan soha rivoji yangi 
bosqichga chiqmoqda.

Joriy yil 27-may kuni temir yoʻllarni 
rivojlantirish chora-tadbirlari boʻyicha 
oʻtkazilgan taqdimotda davlatimiz rahbariga 
yangi loyihalardan biri — Samarqand — 
Urgut yoʻli qurilishi boshlanib, 7 kilometr 
temir iz yotqizilgani maʼlum qilindi.

Qayd etilganidek, Prezidentimizning 
2023-yil 10-oktabrdagi qaroriga muvofiq bu 
soha tubdan isloh qilinmoqda. “Oʻzbekiston 
temir yoʻllari” aksiyadorlik jamiyati tarkibiy 
jihatdan oʻzgartirilib, nosohaviy bino, 
yondosh yer va ortiqcha vazifalar qisqartirildi. 
Natijada ilgari zarar bilan ishlagan kompaniya 
oʻtgan yili 47 milliard soʻm sof foyda bilan 
chiqdi. “Temiryoʻlkargo” kompaniyasi tashkil 

etilgach, yuk vagonlaridan foydalanish 
samaradorligi 2 karra oshdi.

Lekin hali imkoniyatlar koʻp. Samarqand 
— Urgut temir yoʻli loyihasi ana shunday 
imkoniyatlardan biri. Bu yoʻnalish uzunligi 54 
kilometr boʻlib, 2 ta vokzal, “Urgut” iqtisodiy 
zonasida 2 ta yuk stansiyasi quriladi.

Bundan bir necha yillar avval yarim 
milliondan ortiq aholi yashaydigan Urgutga 
temir yoʻl borishi orzu boʻlgan boʻlsa, bugun 
real voqelikka aylanmoqda.

Mazkur loyiha Samarqand viloyatining 
iqtisodiy salohiyatini yanada oshirish, “Urgut” 
erkin iqtisodiy zonasidagi korxonalarning 
eksport va import imkoniyatini kengaytirish 
maqsadida amalga oshirilmoqda. Ana shu 
ezgu maqsad asosida viloyatning Jomboy 
tumanidan Urgut tomon temir yoʻl qurilishi 
boshlandi. Hozir 10 kilometrga yaqin temir 
izlar yotqizildi. Yaʼni ishlar amaliy bosqichga 
koʻchdi. Bu loyiha xalq uchun qulaylik, 
tadbirkorlar uchun samaradorlik, davlat uchun 
esa barqarorlikdir.

Tadqiqotlar bolalar ongiga salbiy taʼsir koʻrsatuvchi 
axborot hajmi yildan yilga oshib borayotganini 
koʻrsatyapti. Bu esa axborot muhitini milliy ong va ruhiyat 
uchun xavfli maydonga aylantirmoqda. Shu bois, bugun 
milliy kontent nafaqat estetik zavq uygʻotuvchi tomosha, 
balki millatning maʼnaviy muhofazasiga xizmat qiluvchi 
qalqon boʻlishi zarur.

MILLIY KONTENT

Prezidentimiz raisligida jo
riy yil 15-may kuni maktab 
taʼlimi tizimidagi islohotlar 
samaradorligini yanada oshirish 
boʻyicha ustuvor vazifalar 
muhokamasi yuzasidan oʻtkazilgan 
videoselektor yigʻilishida bo
lalar kontentini rivojlantirish 
masalalariga alohida toʻxtalib 
oʻtildi. Jumladan, Maktabgacha va 
maktab taʼlimi vazirligi huzurida 
Bolalar kontentini rivojlantirish 
markazi tashkil qilinishi taʼkidlandi. 
Markaz bolalar tarbiyasi va 

sogʻligʻiga salbiy taʼsir etadigan 
axborot makonidagi kontentni tahlil 
qiladi.

Bugun mamlakatimizda bola
lar kontentini rivojlantirish 
zarurati koʻproq nimalarda koʻzga 
tashlanayotir? Bu boʻshliqni 
toʻldirish uchun qanday chora-
tadbirlar koʻrilishi lozim? 
Muxbirimiz shu savollar bilan 
soha mutaxassislari va ekspertlarga 
yuzlandi.

G‘OYASI va MAZMUNI QANDAY BO‘LISHI KERAK?

Bir hudud – bir mahsulot

VODILLIKLARNI 
BOY QILAYOTGAN

BUYUK ALLOMALAR YURTI
Muqaddas kutubxonaga “Sahihi 
Buxoriy” va “Sunani Termiziy” 

sharhlari tortiq qilindi
Yurtimizda diniy-maʼrifiy sohada kechayotgan keng koʻlamli islohotlar, ijobiy 
oʻzgarishlar inʼikosi xalqimizning oʻz ibodatlarini emin-erkin ado etishi uchun 
yaratilayotgan yengillik, qulaylik va imkoniyatlarda ham yaqqol aks etmoqda.

Jumladan, “Haj-2025” mavsumi doirasida 
yurtimiz hojilari uchun yaratilgan shart-
sharoitlar Saudiya Arabistoni Podshohligining 
“al-Madina”, “ar-Riyod”, “al-Xabar”, 
“al-Xalij” kabi katta adadga ega nufuzli 
markaziy nashrlari tomonidan yuksak eʼtirof 
etilayotganini alohida taʼkidlab oʻtish lozim.

Davlatimiz rahbari oʻtgan yili Oʻzbekiston 
xalqiga Qurbon hayiti munosabati bilan 
yoʻllagan tabrigida xalqimiz hayotida ezgulik, 
mehr-muruvvat, saxovat va olijanoblik ramzi 
sifatida mustahkam qaror topgan Qurbon 
hayiti bugungi kunda biz uchun barcha 
sohalarda inson qadri yetakchi oʻringa 
chiqayotgan yangi Oʻzbekistondagi keng 
koʻlamli islohotlar mazmuniga naqadar 

uygʻun va hamohang ekani bilan yanada 
ahamiyatli boʻlib borayotganini taʼkidlagan 
edi.

Istiqlol sharofati bilan xalqimizning 
koʻp yillik orzusi ushalib, Haj safarlariga 
keng yoʻl ochildi. 1991-yilda 2500 tadan 
boshlangan haj kvotasi keyinchalik 5000 
tadan oshdi. Muborak haj va umra safarlariga 
borayotganlar safi yildan yilga ortdi. Haj 
safariga yuborish ishlarini yanada yaxshilash 
va yangi bosqichga koʻtarish tadbirlari amalga 
oshirilib, 2022-yilda 12 mingdan ziyod 
ziyoratchi ushbu amallarni ado qilib keldi. neʼmat



Asl qahramonlarni koʻpincha kinolarda koʻrib katta boʻlganmiz. 
Yoshligimizda ularga taqlid qilganmiz. Biroq oramizda ham 
jasorati bilan elni lol qoldiradigan haqiqiy qahramonlar borligi 
haqida esa doim ham oʻylab koʻravermaymiz. Sharoit taqozo 
qilganida, ularning xatti-harakatiga qarab, odamgarchilik hali 
barhayot ekanini anglaymiz.

Boshlanishi 1-betda

Boshlanishi 1-betda

Xalqaro hamkorlik

Islohot odimlari
Yangi tarmoq “Toshtemiryoʻlloyiha” 

masʼuliyati cheklangan jamiyati tomonidan 
ishlab chiqilgan bosh reja boʻyicha 
zamonaviy muhandislik yechimlari hisobga 
olingan holda barpo etilmoqda.

Jomboy tumanidagi “MAN” zavodi 
yaqinidan boshlanuvchi yangi temir yoʻl 

tarmogʻi 4R-238 avtomobil yoʻlini kesib, 
Zarafshon daryosi boʻylab oʻtadi va soʻng
ra ushbu daryo ustida barpo etiladigan 
koʻprik orqali Urgut tumaniga boradi. 
Temir yoʻl oʻtadigan Jomboy, Samarqand, 
Toyloq va Urgut tumanlarining aholi 
gavjum hududlarida bekatlar tashkil etiladi. 
Masalan, Tojikiston bilan chegaradosh 
Urgut tumanida joylashgan “Jartepa” 
chegara bojxona posti yaqinida bekat 
quriladi. Bu esa tojikistonliklarga yurtimiz 

Xalqaro yoshlar yuridik forumidan 
koʻzlangan maqsad va erishilgan natijalar, 
istiqboldagi vazifalar xususida Toshkent 
davlat yuridik universiteti prorektori, 
yuridik fanlar doktori, dotsent Axtam 
Yakubov quyidagi fikrlarni bildirdi:

“Davlatimiz rahbari taʼkidlaganidek: 
“Yoshlar bilan ishlash Prezidentdan tortib, 
vazirgacha, hokimdan tortib, mahalla 
raisigacha — hammamizning eng asosiy 
ishimizga aylanishi zarur”.

Bugun bu gʻoyalar faqat soʻzda emas, balki 
amaliy harakatga aylandi. Mana shunday 
keng miqyosli gʻamxoʻrlik natijasida yoshlar 
huquqiy tafakkurini rivojlantirish, xalqaro 
muloqot malakalarini oshirish va zamonaviy 
huquqiy sohalarga jalb etish strategik vazifa 
sifatida belgilandi.

Samara nimalarda koʻzga 
tashlanadi?

Mamlakatimiz aholisining 60 foizidan 
ortigʻini yoshlar tashkil etishi, har yili 
mehnat bozoriga 600 mingdan ortiq yigit-
qiz kirib kelishi yoshlar sohasiga investitsiya 
qilishning strategik ahamiyatini yanada 
oshiradi. 2030-yilga kelib, bu raqamning 1 
millionga yetishi prognoz qilinayotgani esa 
ushbu sohada kompleks yondashuvni talab 
etadi.

“Oʻzbekiston — 2030” strategiyasida 
belgilangan qator muhim vazifalar ham 
yoshlarning intellektual salohiyatini oshirish, 
ilmiy faoliyatini ragʻbatlantirish maqsadlariga 
xizmat qilishi bilan ahamiyatlidir.

Yoshlar taʼlimi, maʼnaviyati va kasbiy 
malakasini oshirish borasidagi keng koʻlamli 
islohotlar samarasida oliy taʼlim muassasalari 
soni 77 tadan 212 taga, yaʼni 3 barobar 
koʻpaydi. Oliy taʼlimga qamrov 9 foizdan 42 
foizga oʻsdi. Xotin-qizlarning oliy taʼlimdagi 
soni 11 barobar koʻpaydi.

Xalqaro taʼlim imkoniyatlari sezilarli 
oʻsdi. Hozir oʻzbekistonlik 110 ming yosh 
xorijda tahsil olmoqda. “El-yurt umidi” 
jamgʻarmasi orqali yetti yilda AQSHning 
“Pechak ligasi”ga kiruvchi Garvard, Yel, 
Kolumbiya, Stenford, Buyuk Britaniyaning 
“Rassell guruhi”dagi Oksford, Kembrij, 
Birmingem kabi 24 ta oliygohini 50 nafar 
yosh bitirdi. Ularda oʻqiyotgan yoshlarimiz 
soni esa 200 dan oshdi.

Yuridik taʼlimda
yangi tashabbus

Ana shunday keng koʻlamli islohotlar 
va yoshlarga qaratilgan eʼtibor fonida 
Oʻzbekiston Respublikasi Adliya vazirligi 
hamkorligida Toshkent davlat yuridik 
universiteti tashabbusi bilan ilk marotaba 
I xalqaro yoshlar yuridik forumi tashkil 
etildi. Forumda Yevropa, Osiyo va boshqa 
mintaqalardan 10 dan ortiq davlat vakillari, 

shuningdek, xorijiy davlatlarning 100 dan 
ortiq universitetidan 300 nafarga yaqin yosh 
huquqshunos talabalar ishtirok etdi.

Mazkur tadbir “Tashkent Law Spring” IV 
xalqaro yuridik forumi doirasida oʻtkazilib, 
nafaqat mamlakatimiz, balki butun Markaziy 
Osiyo mintaqasi uchun yuridik taʼlim va 
xalqaro hamkorlikning yangi bosqichini 
belgiladi.

Forum yoshlarning tashabbuslari, bilim va 
salohiyatiga berilayotgan eʼtibor, ularni qonun 
ijodkorligi, xalqaro huquqiy hamkorlik va 
ilmiy izlanishlarga faol jalb etish siyosatining 
amaliy ifodasi sifatida taʼriflandi.

Innovatsion yondashuv va 
zamonaviy vazifalar

Forum doirasida oʻtkazilgan 12 ta sessiya 
yuridik sohaning dolzarb yoʻnalishlarini 
qamrab oldi. Ayniqsa, LegalTech va sunʼiy 
intellekt imkoniyatlari, ekologik huquq, 
“yashil iqtisodiyot” va iqlim adolati, gender 
tenglik, inklyuziv yondashuv va huquqiy 
mexanizmlar, raqamli huquq, kiberxavfsizlik 
hamda maʼlumotlarni himoya qilish kabi 
zamonaviy chaqiriqlar yuzasidan yoshlar 
oʻrtasida keng munozaralar oʻtkazildi.

“Yoshlar huquqiy munozaralari 
chempionati”, “Toshkent xalqaro mediatsiya 
tanlovi”, “Yuridik klinika amaliyoti” boʻyicha 
interaktiv vorkshoplar, “Millatlar festivali” 
kabi tadbirlar tashkil etildi. Bu jarayonlar 
nafaqat kasbiy malakalarni oshirdi, balki 
madaniyatlararo muloqotni rivojlantirib, turli 
mamlakatlardan kelgan yoshlarga doʻstona 
munosabatlarni oʻrnatish imkonini berdi.

“Chance to Talk with Top” ochiq 
muloqot sessiyalarida talabalar oʻzlarini 
qiziqtirgan savollar bilan yuqori martabali 
davlat rahbarlari va yuridik mutaxassislariga 
bevosita murojaat qilish imkoniga ega 
boʻldilar. Bu imkoniyatlar yoshlarda katta 
motivatsiya uygʻotdi.

Tadbirda bir qator muhim taklif va 
tashabbuslar ham ilgari surildi. Jumladan, 
LegalTech startaplarini qoʻllab-quvvatlash 
uchun grantlar tashkil etish, raqamli 
huquq boʻyicha mintaqaviy markazlar 

ochish, yuridik taʼlimga sunʼiy intellekt 
integratsiyasini kuchaytirish, huquqiy 
savodxonlikni oshirish boʻyicha ommaviy 
targʻibot tadbirlarini yoʻlga qoʻyish, 
yoshlar koʻchma “sheʼriyat teatri”ni tashkil 
etish va boshqalar. Bu takliflar nafaqat 
ishtirokchilar, balki xorijlik ekspertlar 
tomonidan ham yuqori baholanib, 
Oʻzbekiston yoshlarining intellektual 
salohiyatiga nisbatan ishonch mus
tahkamlanganini koʻrsatdi.

Forumning ajralmas qismi sifatida 
tashkil etilgan “Millatlar festivali” nafaqat 
madaniyatlararo muloqotni rivojlantirdi, 
balki turli mamlakatlardan kelgan yoshlarga 
doʻstona aloqalar oʻrnatish va kelajakda 
hamkorlik uchun poydevor yaratish imkonini 
berdi.

Kun davomida tashkil etilgan oʻzbek 
milliy buyumlari koʻrgazmasi, jonli kulollik 
namoyishi, shahar boʻylab ekskursiyalar, 
fleshmoblar, raqs va jamoaviy oʻyinlar 
ishtirokchilarni oʻzbek madaniyati va 
anʼanalari bilan yaqindan tanishtirdi.

Xalqaro eʼtirof va 
ekspertlar bahosi

Germaniya, Fransiya, AQSH, Turkiya, 
Qozogʻiston, Rossiya, Janubiy Koreya, 
Latviya kabi davlatlarning yetakchi yuridik 
taʼlim muassasalari va tashkilotlari vakillari 
forumda yoshlar bilan muloqot qildilar.

Jumladan, nufuzli xalqaro ekspertlar 
qatorida Mayami universiteti (AQSH), Turiba 
universiteti (Latviya), Ajou universiteti 
(Janubiy Koreya) va boshqalarning vakillari 
bor edi.

Bu esa forumning xalqaro darajadagi 
mavqeini mustahkamlab, Oʻzbekistonning 
huquqiy ochiqlik, islohotlarga sodiqlik va 
intellektual taraqqiyot sari intilishining 
yorqin timsoliga aylandi.

BMT Taraqqiyot dasturi, UNODC, GIZ, 
Konrad Adenauer jamgʻarmasi, OSCE 
va boshqa xalqaro hamkor tashkilotlar 
vakillari forumning mazmunan boyligi, 
mutaxassislik darajasi va tashkiliy 
shukuhi haqida ijobiy fikrlar bildirdi. 

Ularning taʼkidlashicha, Oʻzbekiston 
bugungi kunda nafaqat huquqiy islohotlar 
markaziga, balki yosh huquqshunoslar 
uchun mintaqaviy ilgʻor platformaga 
aylanish yoʻlida jadal harakat qilmoqda.

Yevropa, Osiyo va 
Amerika qitʼasidan 
tashrif buyurgan 
huquqshunos olimlar 
va xalqaro tashkilotlar 
vakillari forumning 
dolzarb mavzulari, 
ishtirokchilarning 
faol muloqoti va 
tashkilotchilik saviyasiga 
yuqori baho berdi.

I xalqaro yoshlar yuridik forumi nafaqat 
ilk marta oʻtkazilgan tadbir, balki yangi 
anʼananing boshlanishi va kelajakda har yili 
oʻtkazilishi belgilangan doimiy platforma 
sifatida oʻz oʻrnini topdi. U Oʻzbekistonning 
global huquqiy hamjamiyatdagi rolini va 

mintaqadagi yetakchi pozitsiyasini yanada 
mustahkamlashga xizmat qiladi.

Davlatimiz rahbarining “Aziz farzand
larim! Xalqimiz, Vatanimiz sizlardan buyuk 
ishlar kutayotganini hech qachon yodingizdan 
chiqarmang! Yurtning yuksak ishonchi va 
umidini toʻla oqlash, unga munosib boʻlish 
dunyodagi eng ulugʻ baxtdir”, deya taʼkidlagani 
bejiz emas. Zero, ana shu ulugʻ baxt sari 
intilayotgan yoshlarimiz uchun forum nafaqat 
taʼlim olish maydoni, balki oʻz qobiliyat 
va salohiyatlarini namoyish etish, xalqaro 
hamkorlik aloqalari oʻrnatish va kelajakda 
mamlakat taraqqiyotiga hissa qoʻshish uchun 
mustahkam poydevor yaratdi. Bu faqat tadbir 
emas, balki yangi avlod yuristlarini tayyorlash, 
huquqiy tafakkur va xalqaro muloqotni 
rivojlantirish yoʻlidagi katta harakat boʻlib, 
yosh huquqshunoslar, davlat xizmatchilari va 
siyosatchilar uchun innovatsiya, tajriba hamda 
hamkorlik platformasi vazifasini oʻtaydi.

“Yangi Oʻzbekiston” muxbiri  
Lutfulla SUVONOV yozib oldi.

Boshlanishi 1-betda

Zamonamiz qahramonlari

Yurtdoshimizning ayoli voqea tafsilotlari, 
turmush oʻrtogʻi suvga tushib ketgan ikki 
qizaloqqa yordam berish uchun qanday yoʻl 
tutgani haqida koʻp gapirishni xushlamaydi. 
Chunki yaqin odamini yoʻqotgani 
yetmagandek bunga sabab boʻlgan voqeani 
eslash juda ogʻir. Hammamiz insonmiz, axir!

— Turmush oʻrtogʻimni bilgan ham, 
bilmagan ham uni qahramon, bir insonni 
qutqaraman deb shahid ketdi, deya haqqiga 
duo qilyapti. Rostdanam u juda yaxshi, halim 
odam edi. Inson kiprik qoqquncha yoʻq 
boʻlishi mumkin degan gap juda toʻgʻri ekan. 
Shu kiprik qoqqunimizcha koʻz oldimizda 
gʻoyib boʻldi. Suvga nur kabi tushib ketdi.

2025-yil 3-iyun. Oʻzbekiston Respub
likasi Prezidentining “Bir guruh fuqarolarni 
“Jasorat” medali bilan mukofotlash 
toʻgʻrisida”gi farmoni eʼlon qilindi. Unga 
binoan oʻzining jonini xavf ostiga qoʻyib, 
yuksak jasorat, fidoyilik, mardlik kabi 
chinakam insoniylik fazilatlarini yaqqol 
namoyon etgani, xususan, Toshkent shahridan 
oqib oʻtuvchi Boʻrijar kanalida sodir boʻlgan 

suvga choʻkish bilan bogʻliq favqulodda va 
murakkab vaziyatda tezkor amaliy yordam 
koʻrsatib, voyaga yetmagan qizlarning hayo
tini saqlab qolgani, shuningdek, jamoat 
ishlarida faol ishtirok etib kelgani uchun 
ikki hamyurtimiz “Jasorat” medali bilan 
mukofotlandi.

Toshkent shahri hokimligida Abdumannop 
Samiqovning oila aʼzolariga va qutqaruv 
ishlarida yaqindan koʻmaklashgan “Boʻrijar” 
sport kompleksi dovyurak ishchisi 
Nurmuhammad Mamasaliyevga davlat 
mukofotlarini topshirish marosimi boʻlib oʻtdi.

Tadbirda Toshkent shahri hokimi 
Sh.Umurzoqov ishtirok etib, marhum 
qahramonning oila aʼzolariga chuqur 
hamdardlik bildirdi. Nurmuhammad 
Mamasaliyevning esa kelgusi ishlariga 
muvaffaqiyat tiladi.

— Bu mukofot — Abdumannop 
jasoratining rasmiy eʼtirofi. Xalq qalbidagi 
eng katta siylov uning ismi ehtirom bilan 
yodga olinishida, — dedi shahar hokimi. — 
Bunday insonlar haqida qancha yozsak va 
eslasak oz. Bu — insoniylik va vijdonimiz 
oldidagi burchimiz. U farzandlariga gʻurur, 
odamiylik va jasoratni meros qoldirdi.

Shu kuni Prezident matbuot kotibi 
Sherzod Asadov ijtimoiy tarmoqdagi rasmiy 
sahifasida voqea tafsilotlariga sharh berarkan, 
jumladan, bunday deb yozdi: “Davlatimiz 
rahbari bu jasorat tarixini yuragiga 
yaqin olib, avvalo, marhumning rafiqasi 
va farzandlariga hamdardlik bildirdi. 
Bugun hurmatli Prezidentimiz marhum 
Abdumannop Samiqovni “Jasorat” medali 
bilan mukofotlash toʻgʻrisidagi farmonni 
imzoladi.

Shuningdek, qizaloqlarni qutqarishda 
jonbozlik koʻrsatgan “Boʻrijar” sport 
majmuasi ishchisi Nurmuhammad 
Mamasaliyev ham “Jasorat” medali bilan 
taqdirlandi.

Bu mamlakatimizda inson qadrini 
ulugʻlash, vatan qahramonlariga hurmat 
koʻrsatish borasidagi eʼtiborning yana 
bir ifodasi boʻldi. Kuchli va mehr-
oqibatli jamiyatda insoniylik hech qachon 
unutilmaydi”.

— Davlatimiz rahbari marhumning 
voyaga yetmagan farzandlarini oʻqitish, 
ishga joylash, uy-joyli qilish hamda doim 
nazorat qilib borish topshirigʻini berdi. Endi 

marhum farzandlarining kim boʻlishini 
xohlagan boʻlsa, shunday qilib tarbiyalab, 
otaliqqa olib, voyaga yetkazamiz. U 
inson boshqalar uchun hayotini tikdi, 
qahramonlik koʻrsatdi. Barchaga namuna 
boʻldi. Uning farzandlarini tarbiyalash va 
voyaga yetkazish — sharaf. Oʻylaymanki, 
bu farzandlar otasi kabi chin qahramon 
boʻlib ulgʻayadi, — dedi Toshkent shahri 
hokimi.

Asl qahramonlarni koʻpincha kinolarda 
koʻrib katta boʻlganmiz. Yoshligimizda 
ularga taqlid qilganmiz. Biroq oramizda 
ham jasorati bilan elni lol qoldiradigan 
haqiqiy qahramonlar borligi haqida esa 
doim ham oʻylab koʻravermaymiz. Sharoit 
taqozo qilganida, ularning xatti-harakatiga 
qarab, odamgarchilik hali barhayot ekanini 
anglaymiz. Dunyoda jaholat, loqaydlik, 
oʻzgalar musibatiga beparvolik kabi illatlar 
boʻy koʻrsatib turgan bir davrda bunday 
fidoyilik odamiylik xislatlari boqiy ekanini 
eslatib turadi.

Nodir MAHMUDOV,
“Yangi Oʻzbekiston” muxbiri

ODAMIYLIK – 
BOQIY FAZILAT
Yurakka yaqin 

olingan jasorat

boʻylab temir yoʻl orqali sayohat qilish 
imkonini beradi.

— Mazkur yangi tarmoq yurtimiz 
temir yoʻl sohasidagi yirik loyihalardan 
biri, — deydi “Oʻzbekiston temir yoʻllari” 
AJ kapital qurilish direksiyasi boshligʻi 
oʻrinbosari Anvar Allamurodov. — Bu 
orqali nafaqat “Urgut” erkin iqtisodiy 
zonasi korxonalarining transport tarmogʻi 
yaxshilanadi, balki aholi uchun ham qulaylik 
yaratiladi, hududda sayyohlik rivojlanadi.

Yana bir muhim jihat yuk tashish logis
tikasi bilan bogʻliq. Temir yoʻlda mahsulot 
tashish xarajatlari juda arzon. Toyloqda 
ham, Urgutda ham maxsus iqtisodiy zonalar 

mavjud, yana yangi logistika markazlari 
bunyod etilyapti.

Shu paytgacha bu tumanlardan 
mahsulotlar katta yuk tashish mashinalarida 

HUQUQIY TAFAKKUR VA GLOBAL MULOQOT
O‘zbekiston yoshlari uchun intellektual 

sakrash maydoni bo‘ldi

SAMARQAND – URGUT TEMIR YO‘LI
qulaylik, samaradorlik va barqarorlik

olib ketilib, Samarqanddan yuk poyezdlariga 
yuklangan yoki teskarisi. Bu tadbirkorlar 
uchun noqulaylik tugʻdirishi bilan birga, ikki 
karra xarajatni ham talab etadi.

Ayni paytda 35 kilometr masofaning 
asos qismi tayyorlandi. Loyiha doirasida 
Urgut shahrida ikkita vokzal, ikkita temir-
beton koʻprik, aholi yashash joylarida ikkita 
toʻxtash joyi ham barpo etiladi.

Sanoat, ishlab chiqarish, turizm, umuman, 
temir yoʻlning kelishi koʻplab tarmoqlarga 
juda katta qulayliklar yaratadi va rivojida 
muhim oʻrin tutadi. Bu esa mazkur tumanlar 
iqtisodiyoti va odamlarning turmush tarzi 
yaxshilanishi uchun katta qulaylik.

Yangi tarmoq qurilishi natijasida bir 
kunda olti ming yoʻlovchi, toʻrt ming 
tonnagacha yuk tashish imkoniyati paydo 
boʻladi. Shuningdek, sanoatlashgan tumanlar, 
yaʼni Urgut va Tayloqda ishlab chiqarilgan 
mahsulotlarni boshqa hududlarga yuborish 
va xorijga eksport qilishda transport-logistika 
imkoniyatlarini oshiradi.

Eng asosiysi, Samarqand viloyatining 
turizm salohiyatini kengaytirishga xizmat 
qiladi.

Temir yoʻl vokzallaridan 
birini qurayotgan tadbirkor 
Anvar Temurovning 
aytishicha, besh gektar 
maydondagi majmuada 
zamonaviy temir yoʻl va 
avtovokzal, IT park, 200 
oʻrinli mehmonxona, 300 
oʻrinli xususiy maktab, 200 
oʻrinli bolalar maktabgacha 
taʼlim muassasasi va oilaviy 
poliklinika bunyod etiladi. 
Shuningdek, toʻqqizta koʻp 
qavatli turar joy binosi qad 
rostlaydi.

Bundan koʻrinadiki, birgina temir 
yoʻl kelishi bilan bu hududlarda nafaqat 
yuk va yoʻlovchi tashish, balki obodlik, 
bunyodkorlik, bandlik, sayyohlik kabi 
yoʻnalishlar ham rivojlanadi.

Urgut tumani nafaqat ishlab chiqarish, 
balki turizm sohasida ham katta salohiyatga 
ega. Temir yoʻl kelishi aholi uzogʻini yaqin 
qilish bilan birga, xorijlik sayyohlar oqimini 
koʻpaytiradi.

L.Xayrullayev,
jurnalist

Temir yoʻl vokzallaridan birini qurayotgan tadbirkor 
Anvar Temurovning aytishicha, besh gektar maydondagi 
majmuada zamonaviy temir yoʻl va avtovokzal, IT park, 200 
oʻrinli mehmonxona, 300 oʻrinli xususiy maktab, 200 oʻrinli 
bolalar maktabgacha taʼlim muassasasi va oilaviy poliklinika 
bunyod etiladi. Shuningdek, toʻqqizta koʻp qavatli turar joy 
binosi qad rostlaydi.

Sardor TOLLIBOYEV, 
“Yangi Oʻzbekiston” muxbiri

Mebelsozlik sohasidagi islohotlar murakkab, lekin 
mantiqiy va tizimli amalga oshirilyapti. Sohaning 
hozirgi holati katta salohiyat mavjudligini koʻrsatadi. 
Biroq bu imkoniyatdan toʻlaqonli foydalanish uchun 
sifat, sertifikatlashtirish, logistika, dizaynerlik 
yechimlari va marketing madaniyati kabi yoʻnalishlarga 
jiddiy yondashish zarur.

Boshlanishi 1-betda

Ayni paytda mamlakatimizda 
faqat 244 ta toʻqimachilik 
korxonasi xalqaro sertifikatga 
ega. Bu sohada faoliyat 
yuritayotgan subyektlar 
umumiy soniga nisbatan 
juda kam. Bundan tashqari, 
ushbu korxonalarning 
aksariyati Toshkent shahri va 
vodiy hududida joylashgan. 
Qolgan hududlarda esa 
sertifikatlashgan ishlab 
chiqaruvchilar deyarli yoʻq.

Soʻnggi toʻrt oyda yurtimizda sanoat surʼati 
6,3 foiz oʻsib, 290 trillion soʻmga yetdi. Eksport 
qiymati esa 6 milliard 350 million dollarga 
yetib, 20 foiz oshdi. Mazkur koʻrsatkichlar 
mamlakatimiz iqtisodiyotida mahalliy ishlab 
chiqarish ulushi oshib borayotganini namoyon 
etmoqda. Raqamlarni yanada oshirish 
imkoniyati bor. Bu esa tizimli yondashuv va 
tahlilga asoslangan islohotlarni talab qiladi.

Mahalliy sanoat yuragi — 
toʻqimachilik

Hozir toʻqimachilik sohasida qariyb 7 
ming tadbirkor faoliyat yuritmoqda. Ular 500 
turdan ortiq mahsulot ishlab chiqarmoqda. 
Biroq barcha tadbirkor xalqaro bozorga 
muvaffaqiyatli chiqa olyapti deya olmaymiz. 
Koʻplab korxonalar sifatni xalqaro miqyosda 
tanitishda, yaʼni sertifikatlashtirish va 
brendlashda oqsamoqda. Shu bois, milliy 
brend yaratish va xalqaro miqyosda targʻib 
etish masalasi dolzarb. Xalqaro sertifikatga 
ega boʻlish va mahsulotlarga maxsus sifat 
belgisi berish amaliyoti esa dunyo bozorida tan 
olinishga xizmat qiladi.

Ayni paytda mamlakatimizda faqat 244 ta 
toʻqimachilik korxonasi xalqaro sertifikatga 
ega. Bu sohada faoliyat yuritayotgan subyektlar 
umumiy soniga nisbatan juda kam. Bundan 
tashqari, ushbu korxonalarning aksariyati 
Toshkent shahri va vodiy hududida joylashgan. 
Qolgan hududlarda esa sertifikatlashgan ishlab 
chiqaruvchilar deyarli yoʻq.

Muammolarni bartaraf etish maqsadida 
davlatimiz rahbarining joriy yil 16-yanvardagi 
“Toʻqimachilik va tikuv-trikotaj sanoatida 
qayta ishlash zanjirini rivojlantirish boʻyicha 
qoʻshimcha chora-tadbirlar toʻgʻrisida”gi 
farmoni chiqdi. Unga muvofiq, xalqaro 
sertifikat olish jarayonini moliyalashtirish 
hamda korxonalarni xalqaro standartlarga 
moslashtirish bilan bogʻliq xarajatni davlat 
tomonidan qoplab berish amaliyoti belgilandi. 
Bu, ayniqsa, yirik sanoat markazlaridan 
uzoqda joylashgan tadbirkorlar uchun 
juda katta imkoniyat. Endigi asosiy vazifa 
mazkur imkoniyatlardan toʻgʻri va samarali 
foydalanish, joylardagi ishlab chiqaruvchilarni 
xalqaro talablarga mos ravishda sertifikatlangan 
subyektlarga aylantirishdir.

Bundan tashqari, yigʻilishda yana bir 
muhim va strategik tashabbus ilgari surildi: 
Oʻzbekistonda milliy brendlarni qoʻllab-
quvvatlash kompaniyasini tashkil etish 
belgilandi. Mazkur tuzilma orqali xorijiy 
mutaxassislar — brend-menejerlar, dizaynerlar 
va marketologlar jalb etiladi. Bu esa mahalliy 
mahsulotlar raqobatdoshligini oshirib, 
xalqaro bozorga olib chiqish jarayonini ancha 
yengillashtiradi.

Bugun toʻqimachilik sohasidagi tadbirkorlar 
oldida turgan asosiy toʻsiqlardan biri mahalliy 
mahsulotlarni jamlash va samarali sotishga 
xizmat qiladigan savdo markazlarining 
viloyatlarda mavjud emasligidir. Shu bois, 
“Mall of Uzbekistan” savdo majmualarini 
tashkil etish belgilandi. Ushbu loyihalar orqali 
mahalliy ishlab chiqaruvchilar arzon ijara 
sharoitida faoliyat yuritish imkoniga ega boʻlib, 
isteʼmolchilar va sayyohlar uchun keng tanlov 
muhiti yaratiladi.

— 2017-yildan brend va marketingga 
alohida eʼtibor qarata boshladik. Soʻnggi 
7-yilda eksport yoʻlga qoʻyildi. Yevropa, 
AQSH, Yaponiya bozorlariga mahsulot chiqar
yapmiz. Bu islohotlar va davlatimiz qoʻllab-
quvvatlovining samarasidir, — deydi “Fratelli 
Kasa” brendi asoschisi Shohrux Qayumov. — 

Bugun mahalliy brendlar xalqaro bozorda oʻz 
oʻrnini topa boshladi. “Mall of Uzbekistan” 
kabi loyihalar biz uchun targʻibot maydonidir.

Sanoat samaradorligi faqat ishlab 
chiqarish hajmi bilan emas, balki moliyaviy 
instrumentlardan oqilona va samarali 
foydalanish darajasi bilan ham belgilanadi. 
Hozirgi murakkab iqtisodiy sharoitda mavjud 
xomashyoni chuqur qayta ishlash va qoʻshilgan 
qiymatni oshirish eng ustuvor vazifalardan 
biridir.

Ana shu maqsadda tayyor mahsulot ishlab 
chiqaruvchi korxonalar uchun faktoring tizimi 
joriy etildi. Mazkur moliyaviy mexanizmni 
amalga oshirish uchun davlat tomonidan 100 
million dollar ajratildi. Endi toʻqimachilik 
korxonalari xomashyo — kalava ipni aynan 
shu asosda soddalashtirilgan va qulay shartlarda 
xarid qilish imkoniga ega boʻladi.

Bu esa ishlab chiqarish xarajatini 
kamaytirish, aylanma mablagʻdan samarali 
foydalanish hamda ichki va tashqi bozorda 
raqobatbardoshlikni oshiradi. Shuningdek, 
faktoring tizimi orqali korxonalar nafaqat tezkor 
pul mablagʻi oladi, balki debitorlik qarzlari 
bilan bogʻliq xavflarni ham kamaytiradi.

Moliyaviy koʻrsatkichlariga qarab 
korxonalar uchun individual limit belgilanadi. 
Masalan, agar bir korxona uchun 1 milliard 
soʻmlik limit belgilansa, faktoring kompaniyasi 
ushbu mablagʻni 1-2 kunda taʼminotsiz toʻlab 
beradi. Bu esa tadbirkorlarga oylab toʻlov 
kutmay, oʻz vaqtida mablagʻini qabul qilib, 
ishlab chiqarishni uzluksiz davom ettirish 
imkonini beradi.

Kichik tashabbuslardan 
katta iqtisodiy
salohiyat sari

Bir oz vaqt oldin qishloqda yashovchi 
sinfdoshim qoʻngʻiroq qilib, mebel ishlab 
chiqarishga qiziqib qolgani, buning uchun 
uskuna sotib olish niyatida ekanini aytdi. 
Oilasi temirchilik bilan shugʻullanadi. Bu 
kasb avloddan avlodga oʻtib keladi. Otasi ham 
temirchi. Bir vaqtlar u yasab bergan mehnat 
qurollaridan qishloq ahli hozirgacha tomorqada 
keng foydalanadi. Bugun esa davr boshqacha: 
qoʻl mehnati oʻrnini texnika bosmoqda, 
mahsulotlar turli uskunalar yordamida tez va 
sifatli tayyorlanmoqda.

Doʻstimning gʻoyasi jiddiyligini sezdim. 
Ammo bir savol bermay turolmadim: 
“Xomashyo va uskunani qanday olasan?”.

Shu payt u bir oz sukut saqladi. Bildimki, 
biznes boshlash uchun puli yoʻq.

Oradan koʻp oʻtmay, u yana qoʻngʻiroq 
qildi. Xursand boʻlib, uskuna xarid qilgani, 
ikki hamqishlogʻimizni ishga olgani, 
hatto birinchi mahsulotini sotganini aytdi. 
Keyinchalik bilishimcha, tadbirkorlik 
faoliyatini boshlash boʻyicha masʼullar bilan 
uchrashgan. Muloqotdan soʻng unga qisqa 
muddatda kam foizli kredit ajratilgan. Bu 
chekka hududda boshlangan kichik tashabbus 
ertaga butunlay yangi imkoniyatlarga eshik 
ochishi mumkinligiga bir misol. Doʻstim ishlab 
chiqarishni kengaytirsa, mahsulotlarini nafaqat 
ichki bozorda, balki qoʻshni davlatlarda ham 
sotishi ehtimoldan xoli emas. Eng muhimi, 
bunday tashabbuslar orqali oddiy fuqarolar 
oʻz hayotini yaxshilash barobarida, boshqalar 
uchun ham ish oʻrinlari ochmoqda.

Keyingi yillarda Oʻzbekistonda 
mahalliy sanoatni diversifikatsiya qilish 
doirasida mebelsozlik tarmogʻi tobora 
muhim yoʻnalishga aylanib bormoqda. 
Hozirga kelib, mamlakatda 7500 dan ortiq 

mebel ishlab chiqaruvchi korxona faoliyat 
yuritmoqda. 2024-yilning oʻzida ushbu 
sohaga 920 ta yangi subyekt qoʻshildi. 
Sohada tayyorlangan mahsulot qiymati 6,7 
trillion soʻmga yetgan, eksport esa 20 million 
dollarni tashkil etgan.

Bu raqamlar, albatta, ijobiy. Lekin umumiy 
imkoniyatlarga nisbatan yetarli emas. Mebelsoz 
tadbirkorlarning koʻpi hunarmand darajasida 
qolmoqda. Kichik ustaxonalar katta bozorlarga 
chiqa olmayapti. Chunki ularda texnologik 
baza, mahsulot standartlari va marketing 
boʻyicha yetarli koʻnikma mavjud emas.

Shu nuqtayi nazardan, hunarmandchilikdan 
sanoatlashgan ishlab chiqarishga oʻtish — 
soha rivojidagi eng muhim bosqich. Endi 
yakka tadbirkor sifatida 5 nafargacha ishchi 

yollab, mebel ishlab chiqarishga ruxsat berish 
amaliyoti joriy etiladi. Shu bilan birga, yangi ish 
boshlayotgan yosh tadbirkorlar uchun 7 yilga 5 
milliard soʻmgacha 18 foizli kredit ajratilishi 
belgilandi. Bu esa koʻplab tashabbuskorlarni 
rasmiy sektorga jalb etish imkonini beradi.

Qoʻllab-quvvatlovning samarali boʻlishi 
infratuzilma mavjudligiga bogʻliq. Shu bois, 
mebelchilikka ixtisoslashgan tumanlar (Sharof 
Rashidov, Yangi Namangan, Pastdargʻom, 
Oʻrta Chirchiq, Quva, Buvayda, Yunusobod 
va Uchtepa)da maxsus mebelchilik markazlari 
tashkil etiladi. Xonqa tajribasiga asoslangan bu 
markazlar ustaxonalarga texnologik jihozlar, 
logistika va savdo imkoniyatlari bilan yordam 
berishi koʻzda tutilgan.

Mebel ishlab chiqarish jarayoni koʻpincha 
import xomashyoga bogʻliq. Tadbirkorlar 
transport, bojxona va taʼminot masalalarida 
qiyinchilikka duch kelmoqda. Shu 
muammolarni hal etish uchun yogʻoch va 
yogʻoch materiallarini markazlashgan holda 
olib kelish tizimi tashkil etiladi. Bu usul 
monopoliyaga emas, raqobatga asoslanadi. 

Tadbirkor istasa, arzon yetkazib berilgan 
yogʻochni oladi, istamasa, mustaqil tashib 
kelishi mumkin.

Ishlab chiqarish xarajatini kamaytirish 
maqsadida 14 turdagi xomashyo, furnitura 
va aksessuarlar uchun 3 yil muddatga 1 
foizli import boji belgilanadi. Bu, ayniqsa, 
kichik biznes va yangi faoliyat boshlayotgan 
mebelchilar uchun katta ragʻbat.

Mebel mahsulotlarini xalqaro bozorga 
olib chiqish masalasi ham davlat siyosatining 
ustuvor yoʻnalishiga aylandi. Xalqaro 
sertifikat olish xarajati, xorijiy dizayner, 
marketolog va muhandislar ish haqining 
yarmi toʻlab beriladi. Bu esa mahalliy 
tadbirkorlarning xalqaro tajribadan 
foydalanish imkoniyatini oshiradi.

Bundan tashqari, xalqaro koʻrgazmalarda 
ishtirok etayotgan mebelchilar uchun ijara 
maydoni kompensatsiyasi 20 kvadrat metrdan 
40 kvadrat metrgacha oshirildi. Bu ularning 
mahsulotini samarali taqdim etish va xaridorlar 
doirasini kengaytirishda muhim omil.

Mebelsozlik sohasidagi islohotlar 
murakkab, lekin mantiqiy va tizimli amalga 
oshirilyapti. Sohaning hozirgi holati katta 
salohiyat mavjudligini koʻrsatadi. Biroq bu 
imkoniyatdan toʻlaqonli foydalanish uchun 
sifat, sertifikatlashtirish, logistika, dizaynerlik 
yechimlari va marketing madaniyati kabi 
yoʻnalishlarga jiddiy yondashish zarur.

Davlat yaratayotgan imkoniyatlar 
muhim. Ammo ulardan samarali foydalanish 
tadbirkorlarning fikrlashi, texnologiyaga 
ochiqligi va ishbilarmonlik madaniyatiga 
bogʻliq. Ana shundagina mahalliy mebel 
mahsulotlari jahon bozorida munosib oʻrin 
egallashi mumkin.

Milliy merosdan —
global sanoatgacha

Zargarlik sanoati nafaqat iqtisodiy foyda 
keltirishi, balki milliy meros, madaniyat 
va xalqning estetik didi bilan chambarchas 
bogʻliqdir. Uning yuksalishi mamlakatning 
tashqi imiji, ichki isteʼmol bozori va eksport 
salohiyatiga bevosita taʼsir koʻrsatadi. Hozir 
yurtimizda bu sanoatda yillik ishlab chiqarish 
qiymati 200 million dollarni, eksportniki esa 
92 million dollarni tashkil etmoqda. Bu ham 
ijobiy koʻrsatkich. Biroq mamlakatimizda 
yiliga 100 tonnadan ortiq oltin qazib 

olinayotganini hisobga olsak, bu raqamlarda 
tarmoq salohiyatining ozgina qismi namoyon 
boʻlayotgani seziladi. Bunday farqning asosiy 
sabablari tarmoqning toʻliq sanoatlashmagani, 
mahsulot turlari cheklangani, dizayn va 
sifatning xalqaro standartlarga toʻliq javob 
bermasligi, shuningdek, marketing va brending 
sohalari yetarli darajada rivojlanmayotganidir.

Bunday jarayonda texnologik jihozlar, 
dizaynerlik mahorat va mutaxassislar malakasi 
muhim oʻrin tutadi. Shu nuqtayi nazardan, 
uskunalarning bojxona toʻlovidan ozod qilinishi 
sohani kengaytirish, narxlarni raqobatbardosh 
qilishda muhim omil. Bu nafaqat yangi 
korxonalar tashkil etish, balki mavjud 
ustaxonalarni texnik jihatdan yangilashga ham 
turtki beradi.

Soha yuqori malaka, nozik ishlov va 
estetik did talab qilgani bois, xorijiy tajriba va 
bilimni mahalliy mutaxassislarga yetkazish 
muhim ahamiyat kasb etadi. Ayniqsa, 
dizayn, marketing va sifat nazorati kabi 
yoʻnalishlarda. Bilim va tajribani mahalliy 
muhitga moslashtirish orqali milliy zargarlik 
maktabini yaratish imkoni paydo boʻladi. 
Davlatimiz rahbari yigʻilishda ushbu sohani 
rivojlantirish, imkoniyatlarni ishga solishga 
ham toʻxtalar ekan, endi zargarlik sohasida 
5 shogird tayyorlash sharti bilan xorijiy 
mutaxassislarni jalb qilish xarajati 2,5 ming 
dollargacha qoplab berilishini qayd etdi.

— Ozarbayjondan malakali 50 zargarni 
olib keldik. Kelajakda ular sonini 100 nafarga 
yetkazamiz, — deydi investor Nijat Guliyev. 
— Ular ish boshlagan fabrikada oʻzbek 
hamkasblari bilan tajriba almashadi. Bu 
ham mahalliy aholi uchun yangi ish oʻrinlari 
ochilishiga sabab boʻladi.

Shuningdek, endi oltinni boʻlib toʻlash 
asosida xarid qilish muddatining 3 yilgacha 
uzaytirilishi ishlab chiqaruvchilar uchun 
moliyaviy yengillik yaratadi. Bu, ayniqsa, 
kichik tadbirkorlar uchun muhim. Chunki 
ularda aylanma mablagʻ yetishmasligi — 
asosiy muammo. Bunday shart-sharoit orqali 
koʻplab ustalar faoliyatini rasmiylashtirib, 
shaxsiy ustaxonalarda ham ishlab chiqarishni 
kengaytirish imkoniyatiga ega boʻladi.

Xiva, Andijon va Toshkentda zargarlik 
markazlari tashkil etilishi turizm, savdo va 
madaniyat nuqtayi nazaridan toʻgʻri qaror 
boʻldi. Biroq bunday markazlarni boshqa 
hududlarda ham ochish zarur. Chunki har 
bir hududda oʻziga xos uslub, anʼana va 
mahoratga ega ustalar bor. Bu markazlar ishlab 
chiqarishdan tashqari taʼlim, koʻrgazma va 
savdo nuqtasi vazifasini ham bajarishi kerak.

Zargarlik sanoati boshqa sohalardan farqli 
ravishda tashqi bozorda nafaqat sifat, balki 
tarixiy va madaniy ramzlar bilan sotiladi. 
Demak, “Oʻzbekistonda ishlab chiqarilgan” 
belgisi boʻlishi uchun mahsulot dizayni, tarixiy 
asosi va madaniy mohiyati boʻlishi kerak. 
Milliy brendlar yaratish va xalqaro darajada 
tanitish zargarlikdagi ustuvor vazifalardan.

Hozirgi saʼy-harakatlar toʻgʻriligi kunday 
ravshan. Biroq natijaga erishish uchun 
imtiyozlar bilan birga tizimli va mukammal 
islohotlar zarur. Bu jarayon taʼlim, dizayn, 
marketing, sifat nazorati, resurslarga yetishish 
va tashqi bozor talablariga moslashishni oʻz 
ichiga olgan murakkab va zarur bosqichlarni 
talab qiladi.

Hududiy nomutanosiblikni bartaraf etish, 
mahalliy maktab va ustalarni qoʻllab-quvvatlash 
orqali yagona sanoat tuzilmasini yaratish zarur. 
Masalan, Buxoro va Samarqand kabi tarixiy 
shaharlardagi noyob anʼanalarni hozirgi dizayn 

talablariga moslashtirish orqali milliy brendlar 
yaratish mumkin.

Marketing va tashqi savdo siyosati ham 
muhim ahamiyatga ega. Zargarlik mahsulotlari 
koʻp hollarda emotsional va madaniy 
ahamiyatga ega tovarlar sifatida baholanadi. 
Shu bois, ularni nafaqat sifat va narx bilan, 
balki tarix, ramz va milliy xususiyatlar bilan 
ham sotish mumkin. Milliy brendlar xalqaro 
koʻrgazmalarda oʻz dizayni, maʼnaviy mazmuni 
va estetikasi bilan ajralib turishi kerak.

Shu bilan birga, raqamli platforma va 
elektron tijoratni rivojlantirish ham dolzarb 
ahamiyat kasb etadi. Bu mahsulotlarni eksport 
qilishni yengillashtirib, xorijiy xaridorlar bilan 
toʻgʻridan toʻgʻri aloqa oʻrnatish imkonini 
beradi. Mahalliy brendlarni jahon darajasiga 
olib chiqishning eng samarali va tezkor yoʻli 
— shu.

Zargarlik sohasidagi qonunchilik bazasini 
takomillashtirish ham muhim. Xomashyo
ni xarid qilish, litsenziyalash, sertifikatlash 
va eksport qilishdagi byurokratik toʻsiqlarni 
bartaraf etish lozim. Aks holda, koʻplab ustalar 
norasmiy faoliyatni afzal koʻradi, bu esa davlat 
iqtisodiyoti va eksport koʻrsatkichlariga salbiy 
taʼsir qiladi.

Ijtimoiy jihatdan ham zargarlik sanoati katta 
ahamiyatga ega. Bu sohada koʻplab yoshlar, 
ayniqsa, xotin-qizlar uy sharoitida yoki kichik 
ustaxonalarda ish boshlash imkoniga ega 
boʻladi. Natijada aholi bandligi oshadi, daromad 
manbalari kengayadi va ijtimoiy barqarorlikka 
erishiladi.

Sifat, raqobatbardoshlik va 
barqarorlikni taʼminlash 

yoʻlida
Oʻzbekistonda qurilish sohasi soʻnggi 

yillarda iqtisodiyotning eng faol tarmoqlaridan 
biriga aylandi. Bunyodkorlikning kengayishi 
nafaqat shaharsozlik va infratuzilma rivojiga, 
balki sohani taʼminlovchi tarmoqlarga, 
jumladan, qurilish materiallari sanoati rivojiga 
ham turtki bermoqda. Bu jarayonda sifat, 
barqarorlik va raqobatbardoshlik masalalari 
birinchi oʻringa chiqmoqda.

Ayni paytda qurilish materiallari sohasida 
faoliyat yuritayotgan 10 mingga yaqin korxona 
mavjud boʻlsa-da, ularning mahsuloti har doim 
bozor talablari va zamonaviy standartlarga 
toʻliq javob bermayapti. Xususan, sifat va 
xaridorgirlikni taʼminlashda samarali nazorat, 
standartlashtirish hamda reyting tizimlari 
yetarlicha yoʻlga qoʻyilmagan. Shu bois, 
“Shaffof qurilish” platformasida maxsus 
reyestr va sifat reytingi joriy etilishi ishlab 
chiqaruvchilarni raqobat muhitiga kiritish 
bilan birga, mijozlar uchun tanlov imkoniyatini 
kengaytiradi.

Shuningdek, developerlar uchun aylanma 
mablagʻ taqchilligi qurilish loyihalari 
kechikishi yoki toʻliq amalga oshmasligiga 
sababchi boʻlayotgan asosiy toʻsiqlardan. Bu 
muammoni bartaraf etish maqsadida davlat 
tomonidan maqsadli kreditlar ajratilishi, 
ayniqsa, mahalliylashtirish va import oʻrnini 
bosuvchi loyihalarni qoʻllab-quvvatlash muhim 
ahamiyatga ega. Ayrim qurilish materiallari 
ishlab chiqaruvchilarga qulay moliyaviy 
sharoitlar yaratilishi mahalliy sanoatni rivoj
lantirishga xizmat qiladi.

Bundan tashqari, energiya tannarxi 
yuqori boʻlishi mahsulot narxiga bevosita 
taʼsir qilmoqda. Masalan, sement, gʻisht va 
shifer kabi anʼanaviy qurilish materiallarini 
ishlab chiqarishda energiya sarfi juda katta. 
Shu sababli, ushbu tarmoqda resurstejamkor 
texnologiyalarni joriy etish va energiyadan 
samarali foydalanishni ragʻbatlantirish muhim 
vazifalar qatorida turadi.

Yigʻilish davomida qurilish materiallari 
sanoatidagi muammolarga amaliy yondashuv 
asosida yechim topish masalasi alohida 
taʼkidlandi.

Qurilish materiallari sanoati energetika, 
logistika hamda eksport salohiyatini qamrab 
olgan strategik tarmoqdir. Tarmoqdagi tizimli 
islohotlar sifatni oshiradi. Bu jarayonda sifat va 
raqobatdoshlikni oshirish, yangi texnologiyalar 
va moliyaviy yordam mexanizmlarini keng 
joriy etish muhim.

mahalliy sanoatni 
jahon bozoriga olib chiqadi

RAQOBATBARDOSH IQTISODIY 
IMMUNITET

Taraqqiyot mezonlari

Bir hudud – bir mahsulot

VODILLIKLARNI 
BOY QILAYOTGAN

soʻmgacha kompensatsiya olish imkoniyatiga 
ega, — deydi Fargʻona viloyati Oʻsimliklar 
karantini va himoyasi boshqarmasi boshligʻi 
oʻrinbosari Eldor Tursunqulov. — Xarajatlar 
“Savdoni rivojlantirish kompaniyasi” AJ 
tomonidan qoplab beriladi. Bir soliq davrida 
mahsulotlarni zamonaviy qadoqda realizatsiya 
qilgan tadbirkorlarning ijtimoiy va foyda soligʻi 
1 foiz etib belgilandi. Agrar soha vakillarini 
qoʻllab-quvvatlash uchun 5 gektardan ortiq 
yerga ega dehqon va fermer xoʻjaliklariga 20 
sotixgacha boʻlgan maydonda qayta ishlash, 
saralash uskunalari, muzlatkichlar qurish kabi 
koʻplab imtiyozlar berilgani eksport salmogʻini 
oshirish, geografiyasini kengaytirish imkonini 
bermoqda.

Tajribali bogʻbon Elyor Nishonov 
“Vodil Raspberri 555” qishloq xoʻjaligi 
kooperativini tashkil etdi. Bogʻidagi malina 
hosilini xorijga eksport qilish maqsadida 
“Vodil” brendi ostida zamonaviy gofra 
qutilarga qadoqlamoqda. Unda brend nomi, 
tadbirkorning toʻliq manzili hamda QR-
kod joylashtirilgan. Bu mahsulotning sifat 
jihatidan xorijiy davlatlar talabini qondirish 
imkonini berdi.

— Oʻtgan mavsumda 14 gektar yerda 
Italiyaning 12 navdagi malina koʻchatlari 
yetishtirishni yoʻlga qoʻydik, — deydi 
“Alpomish Xosiyatxon” bogʻdorchilik 
fermer xoʻjaligi rahbari Elyor Nishonov. 
— Yangi navlar mahalliy iqlim sharoi

timizga tez moslashdi, hosil sifati yuqori. 
Mevasi yirik, qattiq. Bu mevani uzoq vaqt 
saqlash va eksportga chiqarishda oʻziga xos 
qulayliklar bermoqda.  Dastlab 2 ming tup 
yangi malina  koʻchatlari olib kelganmiz. 
Bugunga kelib ular 10 ming tupdan 
oshdi. Har bir koʻchatdan 3 kilodan 5 
kilogrammgacha hosil terib olish mumkin. 
Issiqxonada malina yetishtirishni ham 
yoʻlga qoʻyganmiz. Bu innovatsion usul 
dekabr oyiga qadar mahsulot yetishtirish va 

maydoni ijara asosida biriktirib berilgan, — 
deydi “Dilkusho” mahalla fuqarolar yigʻini 
raisi Abduborik Halimov. — Bundan tashqari, 
mahallamizdagi 1216 ta xonadonning deyarli 
har bir tomorqa xoʻjaligida malina yetishtiriladi. 
Yigʻim-terim mavsumida ishchi kuchi 
yetishmaydi, qoʻshni hududlardan qoʻshimcha 
ishchilar jalb etildi. Sababi, keyingi yillarda 
mahsulot yetishtirish bilan band aholi qatlami 
teng barobar koʻpaydi. Mahsulot qanchalik 
koʻp boʻlsa, sifati yuqori boʻladi, xaridorlar 
koʻpayadi. Shu maqsadda xorijiy navlarni 
mahalliylashtirish, yangi ish tajribalarni 
ommalashtirishga alohida eʼtibor beryapmiz.

“Dilkusho” mahalla fuqarolar yigʻinida 
yashab kelayotgan Akbar Meliboyev mehnat 
migratsiyasidan qaytgan yoshlardan. Unga 
yashash joyiga yaqin hududdan malina 
plantatsiyasi tashkil etish uchun 10 sotix yer 
ajratib berilgandi. Yaxshi niyatda ekilgan 
nihollar bugun qiygʻos hosilga kiribdi.

— Birinchi hosildan 50-55 million 
soʻmdan ortiq daromad olishni koʻzlab  
turibmiz, — deydi tomorqa ishlari bilan 
andarmon Akbar. — Kuzgi hosil ham moʻl 
va sifatli boʻlishi uchun hozirdan taraddud 
koʻryapmiz. Ekinlar tagini yumshatish, 
mahalliy oʻgʻitlar bilan oziqlantirish, suvga 
qondirish muhim amallardan. Eng muhimi, 
oilam, ota-onam yonidaman. Daromad 
choʻgʻi ham chakki emas. Yaratib berilgan 
imkoniyat, imtiyozlar tufayli uy-joyimni 
tikladim, farzandlarim bogʻchaga boryapti. 
Bu yil mashina olishni maqsad qilganman.

Aytishlaricha, koʻhna qishloq dehqonchilik 
madaniyatiga bu noyob va foydali ekin 
turi kirib kelganiga sakson yildan oshgan. 
Emishki, vodillik yigit Ikkinchi jahon urushi 
tugaganidan soʻng uyiga qaytayotib, oʻzi 
bilan uning koʻchatini olib kelgan.

Oʻsimlik salqin havo va nam tuproqda 
yaxshi rivojlanadi. Shu bois, soʻlim Vodilning 
musaffo havosi ushbu ekin turi rivojlanib, 
daromad manbaiga aylanishida oʻziga xos 
oʻringa ega.

Malina nafaqat daromad manbai, mazali 
taʼmi, balki shifobaxsh xususiyatlari bilan 
ham ajralib turadi. Uning mevasi immunitetni 
mustahkamlashga yordam beradi, keksayishni 
sekinlashtiradi, yogʻlarni eritadi, ovqat hazm 
qilishni meʼyorlashtiradi, shamollash, saraton 
yuzaga kelishining oldini oladi, qondagi qand 
miqdorini nazorat qiladi.

Rasuljon KAMOLOV,
“Yangi Oʻzbekiston” muxbiri

Fargʻona tumanidagi Vodil 
qishlogʻida malina yigʻim-terimi 
mavsumi qizgʻin pallaga kirdi. 
Mahsulotning bozori chaqqon. 
Bir kilogramm malina koʻtarma 
narxda 18-20 ming soʻmgacha 
sotilmoqda. Oʻn sotix malinazordan 
kunora oʻrta hisobda 80-100 
kilogrammgacha hosil terilishi 
hisobga olinsa, daromad choʻgʻini 
chamalab olish qiyin emas.

Bu yilgi yigʻim-terim mavsumi 
avvalgilaridan oʻziga xosligi bilan ajralib 
turibdi. Endi sarxil mevalar ichki bozordan 
tashqari xorijga ham eksport qilinyapti. Bu 
bejiz emas, albatta.

Prezidentimizning 2025-yil 8-apreldagi 
“Qishloq xoʻjaligi mahsulotlarining eksport 
salohiyatini oshirish hamda qayta ishlash 
zanjirini rivojlantirish boʻyicha qoʻshimcha 
chora-tadbirlar toʻgʻrisida”gi qarori bu 
boradagi ishlarni yangi bosqichga olib chiqdi. 
Unda qishloq xoʻjaligi kooperativlarini tashkil 
etish, mahsulotlarni qayta ishlash, saqlash, 
eksport qilish yoʻnalishida kooperativ 
aʼzolariga qator imtiyozlar belgilangan.

— Bunda shartnoma asosida eksportyorga 
zamonaviy qadoqda mahsulotni tayyorlab 
bergan kooperativ har bir qadogʻi uchun 3000 

anʼanaviy usulga qiyoslanganda 10 foizdan 
ortiq hosil terib olish imkonini beradi.

Fargʻona tumanida malinachilik jadal 
rivojlanib, hudud drayveriga aylandi. 
Oʻtgan yilning oʻzida hudud ob-havosi, 
yer sharoitiga mos boʻlgan 57 gektarga 
Italiyaning serhosil malina koʻchatlari 
ekildi. Joriy yilning soʻnggiga qadar yana 
143 gektar maydonda malina plantatsiyalari 
tashkil etiladi.

Sohaga ilm-fan yutuqlari, innovatsion 
gʻoyalar hamda xorijiy tajriba keng joriy 
etilishi natijasida tarmoqning investitsiyaviy 
jozibadorligi hamda eksport salohiyati yildan 
yilga yuksalib bormoqda. Qizilqoʻrgʻon 
massivida 300 gektardan ortiq samarasiz 
bogʻ oʻrnida yangi malinazorlar yaratildi. 
Tumandagi 5660 dan ziyod shaxsiy tomorqa 
egasi hamda fermer va dehqon xoʻjaligining 
1000 gektardan ortiq maydonida 
yetishtirilayotgan malina hosili dunyo 
bozorlariga kirib bormoqda.

Endi haydovchilar yangi tizimga 
moslashishiga toʻgʻri keladi. Chunki ijtimoiy 
tarmoqlarda tarqalayotgan ayrim xabarlarga 
koʻra, jarima ballari yozish allaqachon 
boshlangan. Hukumatning tegishli qarori 
bilan kiritilgan yangi tizim yoʻllardagi qoʻpol 
qoidabuzarliklarni aniqlash va ularning oldini 
olish uchun zarurat boʻlgani aytilmoqda. 
Haydovchilarning bu boradagi fikri esa 
boshqacharoq. Ballar ularga qoʻshimcha bosim, 
yoʻllarda bemalol harakatlanishiga yana bir 
toʻsiq boʻlishidan norozi. Oddiy odamlardan 
soʻrasangiz, qoidabuzarliklar uchun jazo 
choralari qancha qatʼiy boʻlsa, shuncha yaxshi. 
Hamkasblarimning biri esa jarima ballarini 
bevosita YPX inspektorlari yozishi korrupsiyaga 
yoʻl ochishi mumkinligini taʼkidladi. Umuman, 
fikrlarning har birida qaysidir maʼnoda jon bor. 
Xulosa chiqarishdan oldin esa ozgina tahlil qilib 
koʻrishga toʻgʻri keladi.

Qizil chiroq!
12 ballik tizimning shakli ham ana shu 12 

raqami atrofida tuzilgan. Yaʼni 12 oy ichida 12 
ball toʻplagan haydovchiga nisbatan “Maʼmuriy 
javobgarlik toʻgʻrisida”gi kodeks moddalari 
asosida tegishli tartibda jazo choralari 
qoʻllaniladi. Bu ballar haydovchi tomonidan 
sodir etiladigan yoʻl harakati qoidabuzarliklari 

boʻyicha hisoblanadi. Ballarni qoʻllash va 
hisoblash tartibi Vazirlar Mahkamasining joriy 
yil 6-maydagi tegishli qarori bilan belgilangan.

Yangi tizim qoidabuzarliklarni aniq
lashning qoʻshimcha shakli boʻlib, amaldagi 
foto va videokameralar qayd etib boradigan 
jarimalardan tashqari hisoblanadi. Yaʼni radarlar 
yozadigan jarimalar uchun haydovchilar 
odatdagidek toʻlovlarni amalga oshirishda 
davom etadi, ammo bu qoidabuzarliklar ballar 
bilan baholanmaydi. Jarima ballari esa faqat Yoʻl 
harakati xavfsizligi xizmati xodimlari (YHXX) 
tomonidan aniqlangan qoidabuzarliklar va 
rasmiylashtirilgan maʼmuriy bayonnomalar 
boʻyicha yoziladi. Buning uchun jarima 
toʻlanmaydi, ammo har bir ball haydovchi 
hisobiga yozib boriladi. Bir yil ichida 12 ball 
toʻplagan haydovchi (ijobiy maʼnoda emas) 6 
oydan kam boʻlmagan va 3 yilgacha muddatga 
haydovchilik guvohnomasidan mahrum boʻladi.

Ballar qoidabuzarlik darajasiga qarab 0,2 
balldan 2 ballgacha tartibida hisoblanadi. 
Masalan, tezlikni oshirish 0,5 balldan 2 ball
gacha (oshish darajasiga qarab), qizil chiroqda 
oʻtish 1 ball, yoʻl transport hodisasi joyini tark 
etish 2 ball yozilishiga sabab boʻladi va hokazo. 
Buni turlicha hisoblab koʻrish mumkin: yil 
davomida toʻxtash yoki toʻxtab turish qoidalarini 
60 marotaba buzish (0,2 ball) yoki yoʻl harakati 
xavfsizligiga tahdid soluvchi guruh boʻlib 
harakat qilishda 8 marta qatnashish (1,5 ball), 
yoxud transport vositalari haydovchilarining 
svetoforning taqiqlovchi signaliga yoki yoʻl 
harakatini tartibga soluvchining taqiqlovchi 
ishorasiga boʻysunmasdan 12 marta oʻtish (1 
ball) orqali 12 ballni toʻplab olish hech gap 
emas. Yuqoridagi 60 raqami juda kattadek, 
yil davomida shuncha marta qoida buzish 
imkonsizdek koʻrinadi. Hatto “12 ballni olish 
oson emas, buning uchun ashaddiy qoidabuzar 
boʻlishi kerak” deb keltirilayotgan xabarlar ham 
haqiqatdek tuyuladi.

Ammo eng kam ballni hisoblaganda 
shunday. Haydovchi esa yoʻlda faqat bir 
turdagi qoidabuzarlikni sodir etmaydi va ayrim 
qoidabuzarliklar uchun hatto 2 ballgacha 
berilishi belgilangani 12 ballni osongina toʻplash 
imkoniyatini oshiradigandek. Vaholanki, 
baʼzi qoidabuzarliklarni sodir etishda yoʻl 
infratuzilmasining soz holatda emasligi sabab 
boʻladi. Mutasaddilarning aytishicha, ballik 
tizimda bu jihatlar eʼtiborga olingan.

— Ballik tizim faqatgina inson omili bilan 
sodir etiladigan va yoʻlovchilarning hayotiga 
xavf soladigan qoʻpol qoidabuzarliklar uchun 
joriy etildi, — deydi Oʻzbekiston IIV Jamoat 
xavfsizligi departamenti YHXX axborot xizmati 
boshligʻi Zoyir Yoʻldoshev. — Yaʼni uning 
ichiga yoʻl infratuzilmasi bilan bogʻliq, masalan, 
yoʻl chizigʻini bosish kabi qoidabuzarliklar 
kiritilmagan. Ballar qoʻpol qoidabuzarliklar 
uchun hisoblanadi. Aytaylik, svetoforning qizil 
chirogʻida harakatlanish, ruxsat etilmagan joyda 
toʻxtab turish kabilar faqat inson omili bilan 
bogʻliq va, afsuski, bunday qoidabuzarliklarni 
muntazam sodir etib kelayotganlar bor. Qoʻpol 
boʻlsa ham aytaman, bir yilda 10 marta qizil 
chiroqda harakatlanadigan haydovchini 
potensial qotil deyish mumkin. U qanchadan 
qancha insonlar hayotiga xavf solyapti. Bunday 
haydovchilar yoki yoʻl harakati qoidalari haqida 
bilmaydi, yoki bilsa ham ularga amal qilmaydi. 
Bepisandlikning oʻzi jiddiy qoidabuzarlik 
aslida. Keyingi yillarda tahlil qilingan shu 
kabi holatlarga chek qoʻyish zarurati yurtimiz 
amaliyotida ballik tizim kerakligini koʻrsatdi. 
Bunday tajriba Fransiya, Rossiya, Xitoy, 
Ozarbayjon, Qozogʻiston singari koʻplab 
davlatlarda mavjud. Shu bois, bizda ham yangi 
tizim boʻyicha tegishli qonun va qonun asosida 
hukumat qarori qabul qilindi.

Sariq chiroq!
Jarima ballarini toʻplash yoki toʻplamaslik 

haydovchining oʻziga bogʻliq. Buning uchun 
u YPX xodimining koʻziga kamroq koʻrinishi 
kerakligi haqida gapirmayapman. Shunchaki 
yoʻllarda belgilangan qoidalar asosida 
harakatlanish zarur.

Baʼzan svetoforning qizil chirogʻida 
turganimizda, oldimizdan bir mashina gʻizillab, 
yuqori tezlikda oʻtib ketadi. Qizil chiroqni 
pisand qilmaydi, goʻyo toʻxtash ishorasining 
unga aloqasi yoʻqdek. Orqasidan “Ha, birorta 
boyning bolasidir-da, bu qoidabuzarligi uchun 
otning kallasiday jarimani toʻlash unga hech 
narsa emas, shuning uchun bosib haydayveradi” 
deb qoʻyamiz. Buni oddiygina qilib gapiramiz. 
Toʻgʻri, oʻsha haydovchi belgilangan jarimani 
toʻlab, qoidabuzarligining javobgarligidan 
qutulib qoladi. Ammo Xudo koʻrsatmasin, shu 
vaziyatda birorta yoʻlovchini urib yuborib, 
uning umriga zomin boʻlsa-chi?! Buning 
badalini kim, qanday toʻlaydi? Biz ham bunga 
oddiy munosabat bildira olamizmi oʻshanda? 
Yoʻq!

Afsuski, bunday holatlar oz emas. Maʼ
lumotlarga koʻra, 2024-yilda Oʻzbekistonda 
9364 ta yoʻl transport hodisasi qayd etilgan. 
Bularning katta foizi esa haydovchilarning yoʻl 

harakati qoidalariga eʼtibor bermasligi oqibatida 
kelib chiqqan. Bu ham bizga bir ogohlantiruv 
signalidek. Yaʼni svetoforning sariq chirogʻi — 
ogohlantiruvchi belgisida turar ekanmiz, gaz 
yoki tormozni bosish har kimning ixtiyorida. 
Qoidabuzarliklar uchun esa jazo berilishi kerak. 
Jazo choralarini kuchaytirish zarurati ham tabiiy 
jarayon. Mutasaddi aytganidek, bir necha oʻn 
marotaba qoida buzib, moddiy toʻlov bilangina 
qutulib qolayotgan haydovchilar jamiyat 
uchun ham zararli. Qonuniy choralar esa 
haydovchilarni yanada ogohlik va hushyorlikka 
chaqiradi.

Ballik tizimga koʻra, har bir qoidabuzarlik 
maxsus E-jarimaball elektron moduli orqali 
avtomatlashtirilgan hisob tizimida inson omilisiz 
hisoblab boriladi. Haydovchilar oʻz ballarini shu 
tizim orqali yoki rasmiy mobil ilova yordamida 
mustaqil kuzatib borishi mumkin. Maʼlumotda 
toʻplangan jarima ballari, qabul qilingan qaror 
raqami va sanasi kabilar koʻrinadi.

Agar ballar soni 8 tadan oshsa, haydovchiga 
SMS orqali ogohlantiruv yuboriladi. 12 ball 
toʻplanganda, maʼlumot maʼmuriy chora 
koʻrish masalasini koʻrib chiqish uchun sudga 
yuboriladi. Haydovchi sudda bayonnomaga 
qarshi shikoyat bildirishi mumkin, asosli boʻlsa, 
qaror va ballar bekor qilinadi. Sud qarori ham 
E-jarimaball tizimiga yuklanadi va ballar 
avtomatik tarzda oʻchiriladi. Aksincha holatda 
esa haydovchi 6 oydan 3 yilgacha muddatga 
haydovchilik guvohnomasidan mahrum 
qilinadi. Jarima ballari asosida transport 
vositasini boshqarish huquqidan mahrum 
etilgan shaxslarning elektron maʼlumotlar 
bazasini yaratish ham koʻzlangan.

Yashil chiroq!
Bir tanishim uzoq yillar ishlab, sira mehnat 

taʼtili olmagani haqida gʻururlanib gapiradi. 
Boshqa biri esa bankdan umuman kredit 
olmagani va bu muammoga yaqinlashishni 
ham istamasligini aytadi. Yana biri hayoti 
davomida sud ishlariga yaqin bormaganidan 
xursand. Ammo, ishonsangiz, shu paytgacha 
“Biror marta radarga tushmaganman” degan 
haydovchini uchratmadim!

Bu bizning yoʻl harakati qoidalariga bepisand 
qarashimiz bilan bogʻliq boʻlsa kerak. Hatto bu 
bolalikdan shakllangandek. Maktab darslarida 

doim “Yoʻlning belgilangan qismidan oʻtinglar, 
qizil chiroqda harakatlanmanglar” deyilganiga 
qaramay, koʻchada kattalar qoʻlimizdan 
mahkam ushlab, yoʻlning istalgan qismidan 
olib oʻtgani, yer osti yoʻli boʻla turib, birgalikda 
avtomobil yoʻlidan yugurib oʻtganimiz 
miyamizda muhrlanib qolgandek. Buning 
asoratlari hozir ham bor. Ishxonamizdan bir 
necha metr narida svetofor boʻlishiga qaramay, 
aynan ishxona roʻparasi — yoʻlning istalgan 
qismidan “yuguramiz”.

Ballik tizim haydovchilarni ancha hushyor 
torttirsa kerak. Chunki belgilangan ball toʻplanib 
qolsa, jarima puli bilan qutulib boʻlmaydi, 
kamida 6 oy haydovchilik guvohnomasidan 
mahrum etiladi. Asosiy tirikchiligi va daromadi 
taksichilik boʻlgan kishilar uchun bu ancha 
jiddiy muammo. Shunga qaramay, odamlar 
orasida bu ballarni hisoblashda faqat YPX 
inspektori bayonnomalari emas, balki radarlar 
jarimalari ham qoʻshilishi kerak, degan jiddiy 
munosabat ham bor. Ularning fikricha, bu yoʻl 
transport hodisalari sezilarli kamayishiga olib 
keladi. Bu gapda jon bor, ammo buning uchun 
yangi tizimni qaytadan shakllantirish kerak. 
Chunki radarlar jarimalari ham qoʻshilsa, 
haydovchilarning aksariyati hech qancha 
vaqt oʻtmay 12 ballni toʻplab oladi. Aslida, 
bu achinarli hol. Ammo radarlar jarimalari 
qoʻshilsa, 12 ball bir yil uchun ancha kamligi 
xolis qaraganda ham koʻrinadi.

Shunga qaramay, keyinchalik foto va video 
qayd etish moslamalari orqali aniqlangan 
qoidabuzarliklar uchun ham jarima ballari 
yozish masalasini koʻrib chiqish nazarda 
tutilgan. Ammo bu kameralar qayd etgan qoi
dabuzarlik vaqtida avtomobil rulidagi shaxsni 
identifikatsiya qilish imkoniyati yaratilganidan 
keyingina amalga oshirilishi aytilmoqda.

Qarorda yangi tizim boʻyicha haydovchilar 
uchun imtiyoz va ragʻbat ham borligiga koʻzim 
tushdi. Bir yil davomida qoida buzmagan va 
ball olmagan haydovchilar ragʻbatlantirilar 
ekan. Darhol, bu ragʻbat qay shaklda boʻlishiga 
qiziqdim.

— Tartibga koʻra, jarima ballari haydovchilar 
qoidabuzarlikni birinchi marta sodir etgan 
kundan boshlab keyingi yil shu kunga qadar 
amalda hisoblanadi. Agar shu vaqt ichida 
haydovchi umuman qoidabuzarlik sodir etmasa 
va ball yigʻmasa, ragʻbatlantirish tariqasida 
navbatdagi yilda yozilgan birinchi jarima bali 
hisoblanmaydi, — deydi Zoyir Yoʻldoshev. — 
Bordiyu, yil davomida birinchi ballni yigʻib, 
undan keyin takroran umuman qoidabuzarlik 
sodir etmagan taqdirda ham navbatdagi 
yilda olgan birinchi bali chegirib tashlanadi. 
Shuningdek, haydovchi oxirgi huquqbuzarligi 
uchun jarima hisoblangan vaqtdan boshlab 
6 oy davomida umuman qoidabuzarlik sodir 
etmasa, umumiy toʻplagan ballaridan 2 ball 
chegiriladi. Bir yil ichida jarima ballari 12 
ballga yetmasa, haydovchiga qonuniy jazo 
chorasi qoʻllanilmaydi va bungacha toʻplangan 
ballari kelasi yil davri uchun hisoblanishiga yoʻl 
qoʻyilmaydi. Navbatdagi yildan jarima ballarini 
hisoblash yangidan boshlanadi.

Iroda TOSHMATOVA,
“Yangi Oʻzbekiston” muxbiri

“Bir hudud — bir mahsulot” tamoyili 
asosida fermer xoʻjaliklari va klasterlar 
foydalangan past hosilli, paxta va gʻalladan 
qisqartirilgan, aholiga uzoq boʻlmagan 
hududlarda ochiq auksion savdolar asosida 
ajratilgan maydonlarda ham malinachilik 
tarmoqlari tashkil etildi.

— Shu kunga qadar ijtimoiy daftarlarga 
kiritilgan ishsiz, ijtimoiy himoyaga muhtoj va 
doimiy ish bilan band boʻlmagan 52 fuqaroga 
10 sotixdan 15 sotixgacha boʻlgan ekin 

Kun mavzusi

JARIMA BALLARI
Kimlarga jazo, kimlarga rag‘bat?!

Hozir avtomobili bor ham, 
yoʻq ham bir mavzu — 
joriy yil 1-iyundan yurtimizda 
yoʻl harakati qoidalarini 
buzganlik uchun jarima 
ballari hisoblash tizimi ishga 
tushgani haqida gapirib, 
fikr bildiryapti. Aslida, 
bu mavzu muhokamasi 
ijtimoiy tarmoqlarda bir 
necha oy ilgari boshlangan. 
Fikr va eʼtirozlar “12 ballik 
tizim” mavzusi doirasida 
aylanmoqda. Avvaliga sinov 
tariqasida qoʻllanilgan tizim 
iyun oyidan amalda joriy 
etildi. Ushbu maqolani QOraqalpoq tilida ham 

o‘qish uchun QR-kodni skaner qiling!

Muzaffarxon JONIYEV, 
Imom Termiziy xalqaro 

ilmiy-tadqiqot markazi direktori, 
tarix fanlari boʻyicha 
falsafa doktori (PhD)

Boshlanishi 1-betda

Boshlanishi 1-betda

Ushbu maqolani QOraqalpoq tilida ham 
o‘qish uchun QR-kodni skaner qiling!

2023-yilda esa Oʻzbekiston fuqarolari 
uchun umumiy haj kvotasi 12 mingdan 15 
mingtaga oshirildi. Bu yilgi “Haj-2025” das
turi boʻyicha marosimlarni bajarish istagida 
boʻlgan ziyoratchilar Oʻzbekistonning 10 ta 
mintaqaviy xalqaro aeroportidan muqaddas 
manzillarga yetkazildi. Hozirgi kunda 15 
ming 200 nafarga yaqin oʻzbekistonlik 
musulmonlik burchini ado etish, xalqimiz 
va mamlakatimizning tinchligi hamda taraq
qiyoti uchun duo qilib, muqaddas shaharlarda 
boʻlib turibdi. Ayni paytda ularga 300 ga 
yaqin malakali guruh rahbari, 50 nafar oliy 
toifali shifokor, oshpazlar, tarjimon va boshqa 
koʻmakchilar hamrohlik qilmoqda. Ayniqsa, 
yurt rahbari tomonidan ziyoratchilar holidan 
xabar olib turilishi yuksak eʼtiborning oʻziga 
xos namunasi boʻldi.

Prezidentimizning 2017-yil 14-fevraldagi 
hamda 2017-yil 27-martdagi qarorlari asosida 
Imom Termiziy va Imom Buxoriy xalqaro 
ilmiy-tadqiqot markazlari tashkil etildi.

Ularning asosiy vazifalari islom dini, 
Qurʼoni karim va hadis ilmining asl 
mohiyatini, hadisshunoslik maktabining 
ilmiy-maʼnaviy asoslarini, Imom Termiziy 
hamda termiziy allomalar, yurtimizdan 
yetishib chiqqan mutafakkir zotlar merosini 
har tomonlama chuqur oʻrganish va keng 
targʻib etish, hadis ilmining rivojiga beqiyos 
hissa qoʻshgan vatandoshimiz Imom Buxoriy 
va boshqa mutafakkirlarning ulkan ilmiy 
va diniy merosini oʻrganish, ular yaratgan 
asarlarning ilmiy-izohli tarjima va qiyosiy 
matnlarini nashr etish orqali xalqimiz va 
jahon jamoatchiligi oʻrtasida keng targʻib 
qilishdan iborat.

Joriy yil haj safari mobaynida Imom 
Buxoriyning yuqoridagi markazlar 
tomonidan nashrga tayyorlangan “Sahihi 
Buxoriy” va Imom Termiziyning “Sunani 
Termiziy” asarlari sharhlarining 1-4-jildlari 
Paygʻambarimiz Muhammad (s.a.v.) abadiy 
qoʻnim topgan, butun dunyo musulmonlarini 
haj va umra ziyoratlari asnosida bir joyga 
toʻplagan zamin — Madinai munavvarada 
joylashgan Masjidun Nabaviy kutubxonasiga 
topshirildi.

Haj ziyoratidek muborak safar jarayonida 
Masjidun Nabaviy kutubxonasida islom 
sivilizatsiyasida muhim oʻrin tutgan ulugʻ 
allomalarimizning ilmiy meroslaridan iborat, 
oʻzbek tilidagi adabiyotlarga moʻljallangan 
“Oʻzbekiston burchagi” tashkil etilib, “olti 
sahih hadis”dan sanalgan “Sahihi Buxoriy” va 
“Sunani Termiziy” sharhlarining 1-4-jildlari 
taqdim etildi. Kitoblar Masjidun Nabaviy 
kutubxonasi xorijiy tillar boʻlimi boshligʻi 
Ahmad Naim Mulla tomonidan qabul qilib 
olindi.

Tadbir jarayonida “Sahihi Buxoriy” va 
“Sunani Termiziy” asarlarining “olti sahih 
hadis” darajasidagi oʻrni xususida toʻxtalinib, 
Imom Buxoriy va Imom Termiziyning islom 
dini taraqqiyotidagi xizmatlari alohida 
eʼtirof etildi. Jumladan, Masjidun Nabaviy 
kutubxonasi boʻlim boshligʻi Ahmad Naim 
Mulla islom olamidagi 6 buyuk muhaddisdan 

Mansur BEKMURODOV,
sotsiologiya fanlari doktori, professor:
— Prezidentimiz qarori bilan Bolalar 

kontentini rivojlantirish markazi tashkil 
qilingani farzandlarimizni yot gʻoyalardan 
himoya qilish, urf-odat va anʼanalar ruhida 
tarbiyalash, ertamiz egalari qalbida vatanga 
muhabbat tuygʻularini shakllantirish yoʻlidagi 
muhim qadamlardan boʻldi.

Chunki bu bolalar bilan birga kattalarga 
ham birdek daxldor masala. Vatan mustaqilligi 
uning badiiy jihatdan qanday talqin etilishi 
bilan bogʻliq. Urf-odat, anʼanalar, rasm-
rusumlar bilan birga yozma matnlar millatning 
xarakterini shakllantirishda katta ahamiyatga 
ega. Badiiy obrazlar orqali talqin, idrok 
etiladigan holatlar milliy kontent deb ataladi.

Milliy kontent katta kuchga ega. U mazmuni 
va gʻoyalarining qudrati bilan millatning 
xarakterini bemisl darajada oʻzgartirishi, 
maʼnaviy boyishi yoki qashshoqlashuviga 
sabab boʻladi. Oʻtgan asrning 50-yillari 
oxiri — 60-yillari boshida suratga olingan 
“Mahallada duv-duv gap” filmida oʻzbek 
xalqining nechogʻliq bagʻrikengligi, hayotining 
mazmundorligi, jamoaviy ruhining kuchliligi, 
eng muhimi, milliy xarakterimizning 
oʻzgarishlarga tayyorligi, qarama-qarshilik 
kurashi fonida xalqimizning oʻz urf-odati, 
anʼanalari va milliy oʻzligiga sodiq qola 
bilishidan iborat mental xususiyatlar juda goʻzal 

ifoda etilgan. Qancha rivojlanmaylik, milliy 
oʻzligimiz va boy maʼnaviyatimiz, jamoaviy 
yakdilligimiz va oʻzligimizga sadoqatimiz 
saqlanib qoladi degan gʻoya filmda boʻrtib turadi.

Oʻzbek xalqining xarakteri asrlar 
mobaynida barcha millatlar uchun oʻziga tortib 
turadigan ohanrabo rolini oʻynagan. Milliy 
oʻzlik, milliy xarakterni targʻib etish, oʻzlikka 
oʻxshashlikdan faxrlanish va oʻz millatiga 
identiklikdan gʻururlanish hissini ifodalovchi 
kontent yaratish, millatimizning badiiy tarixini 
aks ettirish borasidagi ishlar faol kechmayapti.

Oʻzbek xalqining tinchlikparvar ruhi, 
millatning asl qiyofasini keng targʻib etadigan 
badiiy asarlar koʻp emas. Milliy oʻzlikni 
koʻrsatib beradigan, milliy birlashuv gʻoyasi 
mustahkam boʻlgan qanday asarlar yaratildi, 
degan savolga javob berishda ziyolilarning 
oʻzi ham shoshib qoladi. Abdulla Qodiriyning 
“Oʻtkan kunlar” romanini har gal oʻqiganimda 
tamoman yangi-yangi maʼno-mazmun 
topaman. Oʻzbek adabiyotida serqirra 
mazmunga ega asarlar koʻp. Ayni paytda 
yaxshi sheʼrlar yozilyapti. Ammo oʻzbek 
xalqining oʻzligini, milliy qiyofasini taʼsirchan 
vositalarda koʻrsatib beradiganlari kam.

BUYUK ALLOMALAR YURTI
Muqaddas kutubxonaga “Sahihi 
Buxoriy” va “Sunani Termiziy” 

sharhlari tortiq qilindi
2 nafari aynan Movarounnahrdan yetishib 
chiqqani bu zaminda islom bilimlari barakasi 
yuqoriligidan dalolat ekanini taʼkidladi.

Shu bilan birga, u bugungi kunda Oʻzbekis
tondagi diniy bagʻrikenglik siyosatini yuqori 
baholab, kutubxonaga taqdim etilgan oʻzbek 
tilidagi ushbu hadislar toʻplamlari sharhlari 
haj va umra ziyoratiga keluvchilarga muhim 
manba boʻlib xizmat qilishini aytdi.

Tadbir jarayonida bildirilgan fikr 
va mulohazalardan kelib chiqib aytish 
mumkinki, hadislar toʻplami qatorida bugungi 
Oʻzbekiston hududida tugʻilib, voyaga 
yetib, ilm oʻrganib, shu zaminda abadiy 
qoʻnim topgan Imom Buxoriy va Imom 
Termiziyning “Sahihi Buxoriy” va “Sunani 
Termiziy” asarlari bu buyuk allomalarning 
oʻz ona tilida mazkur kutubxonadan joy 
olishi iftixor tuygʻusini uygʻotish bilan birga, 
mamlakatimizning islom sivilizatsiyasidagi 
oʻtmishi va bugungi oʻrnini yaqqol koʻrsatib 
berishi shubhasiz.

Nuroniy otaxon va onaxonlarimiz haj 
ibodatini ado etarkan, Yaratgan zotdan 
elimizning farovonligi yoʻlida kunu tun 
xizmatda boʻlgan davlatimiz rahbari haqqiga 
duoi xayrlar qilmoqda. Tilda shukronalik 
bilan elimizning quvonchi bundan-da 
ziyoda boʻlishni tabarruk maskandan turib, 
Yaratgandan soʻrashning oʻzi katta baxtdir. 
Axir yaqin tarixda ajdodlarimiz oʻz ota-
bobosi boʻlmish Imom Buxoriy, Imom 
Termiziy, Hakim Termiziy, Imom Nasafiy 
va Soʻfi Olloyordek ulugʻ zotlarning boy 
maʼnaviy merosini oʻqishiga taʼqib bor edi.

Bugun esa diniy-maʼrifiy yoʻnalishda 
ajdodlarimiz yozgan yuzlab kitoblar oʻzbek 
tilida, sharhlari bilan yurtdoshlarimizga 
tortiq qilinmoqda. Xalqimizning azaliy 
orzu va ehtiyojlarini inobatga olgan 
holda diniy-maʼrifiy sohada jadallik bilan 
kechayotgan islohotlar esa Yaratgan zotga 
behisob shukronalar aytishimiz uchun 
omildir. Ajdodlarimizning armonlari bugun 
ushalmoqda.

Yaqinda Prezidentimiz 
Samarqandga tashrif 
buyurib, Imom Buxoriy 
maqbarasini ziyorat qildi. 
Butun islom olamida 
Imom Buxoriyning 
hurmati yuksak, uning 
maqbarasini koʻrish 
istagidagi insonlar koʻp. 
Shu bois, ziyoratchilarga 
sharoitlarni kengaytirish 
maqsadida bu yerda 
yangi majmua barpo 
etilmoqda. Tashrif 
chogʻida Prezidentimiz 
qurilishning borishini 
koʻzdan kechirdi.

Majmuaning umumiy maydoni 44 gektar 
etib kengaytirilgan. Hozirgi kunda moʻtabar 
maqbara, 10 ming kishilik masjid, 4 ta 
minora qurib bitkazilgan. Yangi majmua 
ziyorat bilan birga maʼrifat, tarbiya, ibrat 
oʻchogʻi boʻladi. Muzey, maʼmuriyat, 
mehmonxona va boshqa xizmat koʻrsatish 
binolarini oʻz ichiga oladi. Peshtoqlar va 
ayvon devorlariga “Sahihi Buxoriy”dan 
hadislar bitiladi.

Yoshlarimiz ushbu islohotlarga befarq 
boʻlmay, ilmiy va amaliy faoliyati bilan 
elimiz farovonligi yoʻlida tinmay mehnat 
qilishi, maʼrifatparvarlik, xalqparvarlik, 
vatanparvarlik kabi tushunchalarning 
mohiyatini anglab, shunga munosib yashashi 
har qachongidan dolzarblik kasb etmoqda. 
Biz dunyoda Oʻzbekiston buyuk siymolar 
yurti ekanini munosib voris sifatida koʻrsata 
olsak, yurtimiz yanada farovon, xalqimiz 
shod, hayotimiz mazmunli boʻlishi tabiiy hol. 
Chunki Alloh taolo tili, dili va amali bilan 
shukr qiluvchi bandalariga oʻz neʼmatlarini 
yanada ziyoda qilib berishni vaʼda qilgani 
ayni haqiqat.

Jahongir AHMEDOV,
Bolalar kontentini rivojlantirish markazi 

direktori:
— Milliy kontent degan gaplar juda koʻp va 

xoʻb gapirildi. Oʻzi milliy kontent nima, uning 
mazmuni, gʻoyasi qanday boʻlishi kerak degan 
savollar hamon bahsli. Ayniqsa, bolalar uchun 
tayyorlanadigan milliy kontent takomilga 
muhtoj.

Qanchalik rivojlanmasin, tolerant, 
bagʻrikeng boʻlmasin, har bir millatning 
oʻzligini saqlab qolishga intilishiga koʻp guvoh 
boʻlganmiz. Oʻzbekiston — dunyoga ochiq 
davlat. Yurtdoshlarimiz istagan mamlakatiga 
borib kelmoqda, diyorimizga kelayotgan 
sayyohlar yildan yilga koʻpaymoqda. Demak, 
madaniyatlar, qadriyatlar qorishuvi yuz 
beryapti. Shu nuqtayi nazardan, axborot 
makonidagi bolalar tarbiyasi va sogʻligʻiga 
salbiy taʼsir qiladigan kontentni tahlil qilib 
turish foydadan xoli boʻlmaydi.

Millatning ruhi, maʼnaviy dunyosi avloddan 
avlodga, avvalo, axborot makoni orqali oʻtadi. 
Bolalar multfilmlar va boshqa ekran asarlari 
orqali oʻzining millatga mansublik tuygʻusini, 
qadriyatlarini, yaxshilik va yomonlik haqidagi 
tushunchasini shakllantiradi.

Shuning uchun har bir kontent, har bir 
ekran asari orqali bola ongida “Mening 
millatim, mening oilam, mening vatanim va 
mening qadriyatim bor” degan tushunchalarni 
shakllantirish lozim.

Milliy kontent deganda faqat boshdagi 
doʻppi tushunilmaydi. Atlas libos yoki chopon 
kiydirish, belbogʻ bogʻlash bilan kontent 
milliy boʻlib qolmaydi. Aslida, “milliy” soʻzi 
kontentning gʻoyasiga nisbatan ishlatilishi kerak. 
Obrazlar doʻppi yoki chopon kiyishi, koʻrinishi 
milliy boʻlishi mumkin, lekin kontentning 
gʻoyasi, qahramonlar ilgari surayotgan maqsad 
milliyligimizga mos boʻlmasa, undan yomoni 
yoʻq. Ishlanayotgan baʼzi multfilmlarda 
ana shu jihat inobatga olinmayapti. Chunki 
milliy kontent deganda ijodkorlarimizning 
koʻz oldida, birinchi navbatda, milliy libos 
gavdalanadi. Qahramonlarimizning dunyo
qarashi, gʻoyaviyligi milliy boʻlishi lozim. 
Bolalarimiz ulardan milliy gʻoyani olishi kerak. 
Mana shu masalalar muhokamaning bosh 
mavzusi boʻlayotgani — asosiy voqea.

Bolalar kontenti — kelajak avlodning 
dunyoqarashi, tarbiyasi va qadriyatlarini shakl
lantiruvchi eng taʼsirchan vosita. Biz kattalar 
— bobo va buvilarimiz aytgan ertaklar orqali 
yaxshilik bilan yomonlikni ajratishni, qaysi 
yoʻl toʻgʻri, qaysi yoʻl xato ekanini anglab 
ulgʻayganmiz. Bugun esa bolalarimizga bu 
saboqni telefonlar, gadjetlar va animatsion 
qahramonlar beryapti.

Afsuski, bolalarimiz bugun, asosan, chet el 
mahsulotlari — ularning qarashlari, qahramonlari 
va tarbiya usullari bilan ulgʻaymoqda. Milliy 
kontent esa hali yetarli emas. Shuning uchun 
bu yoʻnalishda jiddiy va qatʼiy choralar koʻrish 
vaqti allaqachon kelgan. Har birimiz uyga kirar 
ekanmiz, xohlaymizmi-yoʻqmi, bolalarning 
oʻyinchogʻi boʻlgan gadjetlar, smartfonlarga 
duch kelamiz. Yaxshilik bilan yomonlik, yovuzlik 
bilan ezgulik oʻrtasidagi kurash hamda ular nima 
ekani haqidagi tushuncha menda bobomdan, 
buvimdan eshitgan ertaklar orqali shakllangan. 
Lekin bugungi bolalarda bu tushunchalarni xorijiy 
kontentlar shakllantirayotir. Ular esa bir necha 
yuzlab seriyadan iborat. Ota-onalar boshidagi 5-6 
ta seriyani koʻradi, qolganiga eʼtibor bermaydi. 
Lekin asosiysi keyin davom etadi.

Biz tomosha qilgan multfilmlarda salbiy 
qahramonlarning koʻrinishi bor edi. Ular 
dahshatli, yovuz qiyofada boʻlardi. Bu qiyofalar 
hozir ijobiy qahramonga aylantirilgan. Bolalar 
bugun vahshiy qahramonlarni yaxshi koʻryapti 
va ular asosida yasalgan oʻyinchoqlarni 
oʻynayapti. Shuni sezmayapmiz. Bugun 
bizning bolaligimizda yovuz deb hisoblangan 
qahramonlar xorijiy kontentlarda ijobiy 
qahramonlarga aylantiriladi. Yaʼni ular tishlaydi, 
yeydi, oʻldiradi, boʻktiradi, choʻktiradi. 
Bolalarimizda vahshiylik — bu meʼyor degan 
koʻnikmani shakllantirib qoʻyyapti.

Dunyo boʻyicha har soniyada 12 bola 
internetga ulanadi. Bir daqiqada 3,5 million 
videorolik YouTube tarmogʻiga yuklanadi. 
Ularning 30 foizi turli zoʻravonlik, 

Milliy kontent deganda 
faqat do‘ppi tushunilmaydi

Bu bolalar bilan birga kattalarga 
ham birdek daxldor masala

yovuzlik va axloqsizlikni targʻib qiladigan 
kontentlardir.

Ayni paytda Oʻzbekistonda 5-16 yoshli 
bolalarning 71 foizi har kuni smartfondan 
foydalanadi. Ular koʻradigan kontentning 
80 foizi xorijiy va milliy qadriyatlarimizdan 
yiroq. Sodda qilib aytganda, bolalarni biz 
dunyoga keltirib, oq yuvib, oq tarab boqyapmiz, 
tarbiyasini esa boshqalar beryapti.

Bugun qudratli mamlakatlarning bolalar 
kontentidan “yumshoq kuch” sifatida foydalanishi, 
yaʼni oʻzining xos madaniyati, qadriyatlari va 
gʻoyalari orqali boshqa xalqlarga taʼsir oʻtkazishga 
urinishi allaqachon keng tarqalgan strategik 
yondashuvga aylanib ulgurgan.

Bolalar uchun moʻljallangan har qanday 
kontent chin insoniy fazilatlar — mehr-oqibat, 
halollik, jasorat, vatanparvarlik, sadoqat va 
ezgulik kabi qadriyatlarga asoslangan boʻlishi 
shart.

Mutaxassislar koʻproq multfilmlarning 
gʻoyasini nazorat qilish, ularga yoʻnalish 
berishga intiladi. Agar sohaga kirib kelayotgan 
kadrlarning milliy gʻoyani qanday tushunishi 
bilan shugʻullanilsa, shunga eʼtibor qaratilsa, 
kontent oʻz-oʻzidan yaratiladi.

Milliy kontent yaratishga harakat qilayotgan, 
bugundan boshlab katta ijodga tortsa boʻladigan 
yoshlarimiz borligi odamni mamnun etadi. Ular 
yaratayotgan ijodiy ishlarning gʻoyasi hozircha 
mustahkam, yetuk boʻlmasligi mumkin. Lekin 
katta mutaxassislarda umid uygʻotayotgan 
yoshlarimiz yetishib kelyapti.

Kadrlar masalasini hal qilmay turib, biror 
sohani rivojlantirib boʻlmaydi. Bizga hozir 
umrini, butun salohiyatini, iqtidorini bolalar 
uchun kontent yaratishga sarflayman, degan 
yoshlar “armiyasi” kerak. Keyin kontentlarni 
koʻpaytirish, parallel ravishda global bozorga 
chiqish haqida ham oʻylashimiz zarur.

Oldinda qilinishi lozim boʻlgan ish koʻp. 
Salohiyatli yoshlar bilan ishlashni yoʻlga qoʻ
yishimiz darkor. Ular oʻylaganimizdan koʻra 
bizga ancha yaqin. Fikrlayapti. Hatto chizmalari, 
qilayotgan ishlari ham bugun professional 
darajada. Ularni katta ijodga yoʻnaltirib yuborsa 
boʻladi. Eng muhimi, internet tarmoqlarini 
bolalar uchun yaratilayotgan milliy kontentlar 
bilan toʻldirishimiz kerak.

Ziyolilarga yetuk asarlar uchun yaxshigina 
haq toʻlanishi lozim. Shundagina magʻzi 
toʻq, kishilarning tafakkurini oʻzgartiradigan 
barkamol asarlar yaratiladi. Hozir shiddat bilan 
rivojlanyapmiz. Ammo odamlarda shukrona 
yetishmayapti. Nima uchun? Shukronalikni 
targʻib etadigan milliy kontent, roman, qissa, 
asarlar yetishmaydi. Zoʻr roman yoki qissa 
yozildimi, uning targʻiboti boʻlishi shart. 
OAVda mutaxassislar, ekspertlarning shu asar 
haqidagi tahlillarini yoritish kerak.

Milliy kontent yaratayotgan odamlarni 
ragʻbatlantirish tizimini yoʻlga qoʻyish, zaruriy 
asarlar yaratish boʻyicha buyurtma berish 
tartibini joriy qilish, oldindan muayyan mavzu 
boʻyicha ishlayotgan yozuvchilar, olimlarga 
subsidiya ajratish amaliyotini ijodiyotga 
kiritish maqsadga muvofiq.

Hozir milliy oʻzlikni saqlash va rivoj
lantirish uchun odamlarda standart tafakkurni 
shakllantirish kerak. Ana shu tamoyil 
buzilyapti. Odamlar millat, anʼana, urf-odat, 
taʼlim sohasi holati va istiqboli xususida 
har xil xulosalar chiqarmoqda, turlicha fikr 
yuritmoqda. Tabiiyki, erkin jamiyatda odamlar 
turfa xil oʻylashi odatiy hol. Ammo millat 
tarbiyasi, kelajak avlod taqdiri masalasida 
muayyan darajada milliy birxillik, umumiy 
qarashlar zarur. Masalan, bola bogʻchaga nima 
uchun boradi? Bogʻchalarda oʻzbek tilining 
goʻzalligi, uni qanday sevish va ardoqlash 
kerakligi yetarli anglanmagan va davlat 
tilimizni badiiy obrazlar orqali singdirish tizimi 
sust. Milliy tilimizni bolalar faqat nomiga 
oʻtkazilgan bitta-ikkita mashgʻulot orqali 
emas, balki milliy urf-odat, anʼana, odob-
axloq, tartib-qoidalar, buyuk mutafakkirlarning 
qisqa-qisqa sheʼrlari orqali oʻrganmogʻi va 
tafakkuriga singdirmogʻi bugunning muhim 
talabi boʻlib qolyapti.

Biz mustaqil davlat sifatida oʻzimizga 
oʻxshashligimizni targʻib qilishimiz, buning 
uchun esa bogʻchada, maktabda bir xil milliy 
oʻzlikka yoʻgʻrilgan gʻoyaviy tarbiyani 
yoʻlga qoʻyishimiz kerak. Buning nomi 
standart tafakkurni shakllantirish, deyiladi. 
Ilgari hamma bir xil romanni oʻqirdi-da, 
oʻsha yerda muhokama boʻlardi. Hozir vaqt 
topilganda umumiy masalalarda suhbat bilan 
kifoyalanamiz. Shuning uchun ham standart 
tafakkur, saviya va didni butun millat 
darajasida shakllantirish zarurati yuzaga 
chiqyapti.

Ideologiya doim boshqarilgan. Bu — aql, fikr 
va reja bilan boshqariladigan jarayon. Biz ildizi 
yerga chuqur kirgan xalqmiz. Maʼnaviyatimiz 
juda ham mazmundor va goʻzal. Shu goʻzal 
maʼnaviyatni odamlarimiz koʻrishi va teran his 
etishini taʼminlamogʻimiz kerak.

“Yangi Oʻzbekiston” muxbiri
Risolat MADIYEVA yozib oldi.

Taqdimot Nuqtayi nazar

MILLIY KONTENT
G‘OYASI va MAZMUNI QANDAY BO‘LISHI KERAK?

Milliy kontent deganda faqat 
boshdagi doʻppi tushunilmaydi. 
Atlas libos yoki chopon kiydirish, 
belbogʻ bogʻlash bilan kontent 
milliy boʻlib qolmaydi. Aslida, 
“milliy” soʻzi kontentning gʻoyasiga 
nisbatan ishlatilishi kerak. 
Obrazlar doʻppi yoki chopon 
kiyishi, koʻrinishi milliy boʻlishi 
mumkin, lekin kontentning gʻoyasi, 
qahramonlar ilgari surayotgan 
maqsad milliyligimizga mos 
boʻlmasa, undan yomoni yoʻq. 
Ishlanayotgan baʼzi multfilmlarda 
ana shu jihat inobatga olinmayapti. 
Chunki milliy kontent deganda 
ijodkorlarimizning koʻz oldida, 
birinchi navbatda, milliy libos 
gavdalanadi.

Festivalda Oʻzbekiston, Turkiya, Vengriya, 
Qozogʻiston, Ozarbayjon, Turkmaniston va 
mezbon mamlakat yosh shoirlari, ijodkor-
ziyolilari ishtirok etdi. Turkiy dunyoning 
navqiron va isteʼdodli farzandlari adabiyot, 
sanʼat va qadim tilimiz istiqboli haqidagi 
suhbatlar chogʻida Prezidentimiz tomonidan 
“Turkiy adabiyot durdonalari” deb nomlangan 
100 jildlik toʻplamni tashkilotga aʼzo 
davlatlarning ona tilida nashr etish gʻoyasi 
ilgari surilgani va ushbu gʻoyani birinchi boʻlib 
Oʻzbekiston amalga oshirgani, bu ezgu ish ham 
turkiy tilli mamlakatlar birligiga qoʻyilgan katta 
qadam ekanini eʼtirof etdi.

Ushbu boy maʼnaviy meros haqida 
yoshlarning suhbatini eshitib, Turkiy davlatlar 
tashkilotining Samarqand shahrida oʻtgan 
yigʻilishida davlatimiz rahbarining “Biz yaqinda 
tashkilotimizga aʼzo va kuzatuvchi mamlakatlar 
adabiyotining sara namunalaridan iborat 100 
jildlik “Turkiy adabiyot durdonalari” toʻplamini 
oʻzbek tilida nashr qildik. Ushbu bebaho 
maʼnaviy xazinani barcha aʼzo va kuzatuvchi 
davlatlar tillarida ham chop etsak, qardosh 
ellarimizni, avvalambor, yosh avlodlarimizni 
oʻzaro yaqinlashtirish uchun mustahkam zamin 
yaratgan boʻlar edik”, degan coʻzlari yodimga 
tushdi.

Tadbirda turkiy dunyoning turli oʻlkasidan 
kelgan ijodkor yoshlar bunday muhtasham 
adabiy majmua — 100 jildlik toʻplamga katta 
qiziqish bildirdi. Shuningdek, festival doirasida 
Oʻsh davlat universitetida oʻtgan “Turkiy 

Mamlakatimizda ilk bor oʻtkazilayotgan mazkur 
xalqaro adabiy tanlov milliy adabiyotimizni dunyoga keng 
targʻib qilayotgan, jahon adabiyotining eng sara asarlarini 
oʻzbek tiliga oʻgirib, kitobxonlarga taqdim etayotgan 
fidoyi tarjimonlar mehnatini munosib ragʻbatlantirish, 
yoshlar oʻrtasida kitobxonlikni ommalashtirish, xorijiy 
mamlakatlarda oʻzbekistonlik adiblar ijodiga qiziqishni 
yanada oshirish kabi xayrli maqsadlarni nazarda tutadi.

Mazkur tanlovga eʼlon berilgan sanagacha oʻtgan besh 
yil davomida kitob holida chop etilgan yoki bosma davriy 
va elektron adabiy nashrlarda eʼlon qilingan tarjima asarlar 
qabul qilinadi.

Xalqaro tanlov quyidagi yoʻnalishlar boʻyicha 
oʻtkaziladi va unga belgilangan hajmdan kam 

boʻlmagan asarlar qabul qilinadi:

— oʻzbek adabiyoti nasriy asarlaridan xorijiy tillarga 
qilingan eng yaxshi tarjima — kamida oʻn bosma taboq;

— oʻzbek adabiyoti sheʼriy asarlaridan xorijiy tillarga 
qilingan eng yaxshi tarjima — kamida besh bosma taboq;

— oʻzbek bolalar adabiyoti namunalaridan xorijiy 
tillarga qilingan eng yaxshi tarjima — kamida besh bosma 
taboq;

— xorijiy tillarda yaratilgan nasriy asarlardan oʻzbek 
tiliga qilingan eng yaxshi tarjima — kamida oʻn bosma 
taboq;

— xorijiy tillarda yaratilgan sheʼriy asarlardan oʻzbek 
tiliga qilingan eng yaxshi tarjima — kamida besh bosma 
taboq;

— xorijiy tillarda yaratilgan bolalar adabiyoti 
namunalaridan oʻzbek tiliga qilingan eng yaxshi tarjima 
— kamida besh bosma taboq.

Dramaturgiya janriga oid tarjima asarlar ushbu bandda 
koʻrsatilgan yoʻnalishlar asosida koʻrib chiqiladi.

Xalqaro tanlovga asarlar 2025-yil 1-sentabrga 
qadar Oʻzbekiston Yozuvchilar uyushmasi tomonidan 

qabul qilinadi.

Gʻoliblarning har biri maxsus diplom, koʻkrak nishoni 
va bazaviy hisoblash miqdorining uch yuz baravari 
miqdorida bir martalik pul mukofoti bilan taqdirlanadi.

Qoʻshimcha maʼlumotlarni internetdagi 
ogahiymukofoti.uz saytidan olish mumkin.

dunyoda badiiy tarjima masalalari” mavzusidagi 
ilmiy anjumanda ham mamlakatimizning 
peshqadam ekani aniq dalil va misollar bilan 
aytildi.

Xususan, keyingi yillarda yurtimizda 
Yunus Emro, Fuzuliy, Maxtumquli, Abay 
Qoʻnanboyev, Shandor Petyofi, Chingiz 
Aytmatov asarlari qayta-qayta nashr etib 
kelinyapti. Turkiy dunyoning faxri boʻlgan 
bu adiblar nomi mamlakatimizdagi bogʻlar va 
koʻchalarga qoʻyilgani, Nizomiy va Abay kabi 
ulugʻlarga haykallar oʻrnatilgani, Maxtumquli 
va Chingiz Aytmatov barelyefi Toshkentning 
charogʻon koʻchalariga fayz bagʻishlab turgani, 
adabiy va abadiy doʻstligimizning ramziy 
ifodasi ekanini quvonch bilan maʼlum qildik.

“Manas” dostonini ulugʻ shoir Mirtemir, 
undan soʻng Sulton Akbariy, Tursunboy 
Adashboyev va Zuhriddin Isomiddinov tarjima 
qilgani, umuman, doston oʻzbek tiliga toʻqqiz 
marotaba oʻgirilgani “Yashil olam” xalqaro 

yosh shoirlar festivaliga mezbonlik qilayotgan 
qirgʻiz qardoshlarimizda katta qiziqish 
uygʻotdi. Bu, oʻz navbatida, oʻzbek xalqining 
qirgʻiz xalqiga yuksak hurmatidan darak 
beradi. “Alpomish” dostoni ham yaqin orada 
oʻzining badiiy koʻlami, jozibasi bilan qirgʻiz 
tilida jaranglashiga ishonchimiz komil. Bunda, 
albatta, qardoshlarimiz tashabbusni qoʻlga 
oladi.

Shu asnoda adabiy aloqalar qanday 
amalga oshirilyapti degan haqli savol paydo 
boʻladi. Bunga yorqin misol tariqasida 
Chingiz Aytmatovning Ahmadjon Meliboyev 
tomonidan nashrga tayyorlangan oʻn jildlik 
asarlarini aytish mumkin. Ushbu jildlikka 
Prezidentimizning “Buyuk adib va jamoat 
arbobi Chingiz Aytmatov nafaqat qirgʻiz 
eli, ayni paytda, butun turkiy mamlakatlar, 
jumladan, oʻzbek xalqi uchun ham aziz va qadrli 
siymo, Oʻzbekistonning ulkan doʻsti edi... 
Chingiz Aytmatov adolat va haqiqat kuychisi 
sifatida xalqimizning shaʼni va obroʻ-eʼtiborini 
katta minbarlardan turib himoya qilganini el-
yurtimiz hamisha minnatdorlik bilan eslaydi” 
degan gaplari iqtibos qilib olingan.

Mazkur nashr Chingiz Aytmatovning qirgʻiz 
va oʻzbek xalqlari oʻrtasidagi qardoshlik 
munosabatlarini mustahkamlashdagi oʻrni 
borasida ulugʻ adibning farzandi Eldor 
Aytmatovning “Chingiz Aytmatov — oʻzbek 
xalqining ham dilbandi” nomli tashakkurnomasi 
oʻrin olgani bilan yanada qadrlidir.

TURKSOY xalqaro tashkiloti tashabbus 
koʻrsatib, 85 yillik yubileyi katta tantana 
bilan nishonlangan Jolon Mamitov ijodini 
oʻzbek oʻquvchilari taniqli shoir Tursunboy 
Adashboyev tarjimalari orqali yaxshi biladi. 
Shoirning “Togʻlar”, “Izlayman”, “Tongotarda 
koʻlga qarab koʻzim tushar” kabi sheʼrlari 
turkiy dunyoning turli muzofotidan Oʻshda 
yigʻilgan yosh shoirlar oʻrtasida Oʻzbekiston 

Yozuvchilar uyushmasi aʼzosi, shoir Faxriddin 
Hayit ohangida yangi davrni boshladi.

Turkiy xalqlar oʻrtasidagi madaniy-adabiy 
hamkorlik borasida soʻz ketganda, asarlari Alisher 
Navoiy tilida chop etilganidan cheksiz quvonch 
va iftixor tuygan, kitobini yuksak didli oʻzbek 
oʻquvchilariga taqdim etganidan faxrlanadigan 
Qirgʻiziston xalq yozuvchisi, Xalqaro turkiy 
madaniyat tashkiloti — TURKSOY bosh kotibi 
Sulton Rayev ijodini chetlab oʻtib boʻlmaydi. 
Oʻtgan yili Oʻzbekiston Yozuvchilar uyushmasi 
tavsiyasi bilan mohir yozuvchining “Tanlangan 
asarlar”i oʻzbek tilida chop etildi.

Bu ajoyib kitobga taniqli yozuvchi 
Xayriddin Sulton soʻzboshi yozgan. Bugun 
adibning asarlari oʻzbek kitobxonlari 
tomonidan sevib oʻqilyapti. Ayniqsa, insoniy 
tuygʻularni baland pardalarda tarannum etgan, 

Yer yuzini, odamzod qalbini maʼnaviy toʻfon 
va tanazzullardan asrashga, azaliy qadriyatlarni 
qatʼiyat bilan himoya etishga xizmat qiladigan 
“Suv”, “Manas otaning avlodi”, “Quyosh 
tutilgan kunda”, “Toʻfon” kabi asarlari 
yozuvchiga shuhrat keltirdi.

Anjumanda faqat oʻzbek va qirgʻiz xalqlari 
oʻrtasidagi adabiy doʻstlik haqida soʻz 
yuritmadik, balki mamlakatimizda butun turkiy 
xalqlar oʻrtasidagi adabiy doʻstlik keng yoʻlga 
qoʻyilgani toʻgʻrisida ham gapirdik. Xususan, 
festivalda Ozarbayjon xalq yozuvchisi Anar 
Rzayev Prezidentimiz farmoniga binoan 
“Doʻstlik” ordeni bilan taqdirlangani, 
navoiyshunos olim Ramz Asqarga Alisher 
Navoiyning “Xamsa”sini ona tiliga oʻgirgani 
uchun yurtimizda katta hurmat-ehtirom 
koʻrsatilganini maʼlum qildik.

TURKIY DUNYO E’TIROFI

Nurilla CHORIYEV, 
“Yoshlik” jurnali bosh muharriri

Ma’naviyat sarchashmasi
Yaqinda Fargʻona viloyatida boʻlib 

oʻtgan anʼanaviy “Central Asia — 2025”: 
fan, taʼlim, madaniyat va biznesda internet 
va axborot-kutubxona resurslari” XVIII 
xalqaro konferensiyasi ushbu fikrimizni 
tasdiqlaydi. Tadbirda mamlakatimizdagi 
tuman axborot-kutubxona markazlari 
rahbarlari va mutaxassislari tajriba 
orttirish, fikr almashish, chet ellik 
hamkasblarimiz loyihalari bilan tanishish 
maqsadida ishtirok etdi.

Bu yil xorijiy davlatlarning 
kutubxonachilik boʻyicha ekspertlari 
ishtiroki sezilarli darajada faollashdi. 
Chet eldan kelgan mutaxassislarning 
yurtimizda sohaga qaratilayotgan eʼtibor 
va oʻzgarishlarga qiziqishi anjuman 
saviyasini yanada oshirdi.

Tadbir doirasida kitob yarmarkalari, 
ijodkorlar bilan uchrashuvlar, sheʼrxonlik 
kechalari, taqdimotlar, viktorinalar, 
intellektual oʻyinlar va sport musobaqalari 
tashkil etildi. Konferensiyada Bolgariya, 
Buyuk Britaniya, Fransiya, Germaniya, 
Malayziya, Oʻmon sultonligi, Rossiya, 
Belarus, Qirgʻiziston, Qozogʻiston, 
Tojikiston vakillarining bevosita va 
onlayn maʼruzalari, nufuzli idora hamda 

muassasalar, kutubxonalar rahbarlarining 
dolzarb mavzulardagi chiqishlari tadbir 
qatnashchilarida katta taassurot uygʻotdi.

Masalan, Germaniyaning Kyoln shahri 
kutubxonasi direktori Anja Flikerning 
“Kitoblar va sunʼiy intellekt: savodxonlik 
— bizning missiyamiz. Kyoln 
shahri kutubxonasi jalb qilish orqali 
savodxonlikni qanday rivojlantiradi?” 
mavzusidagi maʼruzasi koʻpchilikka 
manzur boʻldi. Undagi noodatiy loyihalar, 
takliflar, tashabbuslar haqiqatan, 
hayratlanarli.

Fliker xonimning soʻzlariga koʻra, 
Germaniyada olti oylik bolalarga vaucher 
berilib, kutubxonaga aʼzo qilinar ekan. 
Ularning ota-onasi kutubxonaga kelib, 
bolalari bilan shugʻullanishi, kitob oʻqib 
berishi va farzandi bilan koʻproq vaqt 
oʻtkazishi uchun yetarli shart-sharoit 
yaratilgan. Farzandiga koʻproq vaqt 
ajratgan va koʻproq kitob oʻqib bergan 
ota-ona ragʻbatlantirilar hamda koʻkrak 
nishoni bilan taqdirlanar ekan.

Bundan tashqari, “Uchta joy” 
degan loyiha ham koʻpchilikning 
eʼtiborini tortdi. Loyihada inson uchun 
hayoti va faoliyatida asosiy 3 ta joy 

boʻlishi zarurligi alohida taʼkidlanadi. 
Bular — odamning uyi, ishxonasi va 
kutubxona.

Mazkur loyihaga koʻra, kutubxona dam 
olish kunisiz ishlashi va kitobxonlar undan 
xohlagan vaqtda bemalol foydalanishi, 
turli ijobiy gʻoyalar, tashabbuslar borasida 
fikrlashishi, doʻstlar orttirishi, sevimli 
mashgʻuloti bilan shugʻullanishi uchun 
erkin maskan boʻlishi kerak. Bu yerdagi 
qulayliklar, xususan, kitobxonlar talabi va 
didiga mos qilib jihozlanishi talab etiladi.

Anjumanda aytib oʻtilgan “Har 
bir maktab oʻquvchisining sumkasida 
kutubxona kartochkasi” nomli loyiha ham 
koʻpchilikka maʼqul boʻldi. Unga koʻra, 
12 yoshdan 20 yoshgacha boʻlganlar 
uchun maxsus toʻgarak tashkil etiladi. 
Bu toʻgaraklarda oʻquvchilarning kitob 
tanlash koʻnikmasi shakllantiriladi hamda 
yolgʻon xabarlarni haqiqiysidan farqlash 
oʻrgatiladi.

Joriy yilgi tadbirda oʻz tashabbusi 
bilan uyida kutubxona tashkil etgan bir 
necha kitobsevarning xizmati eʼtirof etilib, 
maxsus sertifikat va kitoblar jamlanmasi 
bilan taqdirlandi. Ular orasida Saydulla 

KITOBXONLIKKA CHORLOV
Kutubxonalar nafaqat ziyo va maʼrifat 
maskani, balki mamlakatlar oʻrtasida 

taʼlim, madaniy hamkorlikni kuchaytirish, 
aholi turmush tarzini yaxshilash va ijtimoiy 

aloqalarni mustahkamlashda ham katta 
ahamiyatga ega. Shu bois, “Oʻzbekiston — 

2030” strategiyasida oʻzbek va jahon adabiyoti 
durdonalarini keng ommalashtirish, jamiyatda 

kitobxonlikni hamda aholiga axborot-
kutubxona xizmati koʻrsatishni rivojlantirish 

muhim vazifa sifatida belgilab qoʻyilgan.

BADIIY TARJIMA SOHASIDA 
MUHAMMAD RIZO OGAHIY NOMIDAGI 

XALQARO MUKOFOT TANLOVINI E’LON QILADI

Oʻzbekiston Yozuvchilar uyushmasi
Axborot va ommaviy kommunikatsiyalar agentligi

Oʻzbekiston Fanlar akademiyasi
Respublika Maʼnaviyat va maʼrifat markazi

Oʻzbekiston Respublikasi Prezidentining 2024-yil 4-iyunda qabul qilingan “Badiiy 
tarjima sohasida Muhammad Rizo Ogahiy nomidagi xalqaro mukofotni taʼsis etish 

toʻgʻrisida”gi qarori ijrosini taʼminlash, shuningdek, oʻzbek adabiyotining eng 
yaxshi asarlarini xorijiy tillarga, jahon adabiyotining sara namunalarini oʻzbek tiliga 

tarjima qilishni har tomonlama qoʻllab-quvvatlash maqsadida

bobo Qoraboyev ham bor. U Qashqadaryo 
viloyati Gʻuzor tumanidagi Yangikent 
qishlogʻida yashaydi. Otaxon uyida 
moʻjazgina kutubxona ochib, yoshlarga 
mutolaa madaniyati va kitobxonlik sir-
asrorlarini oʻrgatyapti, kitoblar ulashib 
kelmoqda. Bu koʻpchilik uchun oʻrnakka 
arzigulik ish.

Konferensiyaning soʻnggi kuni 
Qoraqalpogʻiston Respublikasi, viloyatlar, 
Toshkent shahri va tumanlardagi axborot-
kutubxona markazlari mutaxassislari 
uchun mahorat darslari tashkil etildi. 
Shuningdek, “Davlat xizmatchisi — 
kutubxonada bir kun” loyihasi ham 
amalga oshirildi. Ushbu loyiha doirasida 
Fargʻonada ilk bor “Kitobxon davlat 
xizmatchisi” koʻrik-tanlovi boʻlib oʻtdi.

Bundan tashqari, maxsus dastur 
doirasida Milliy axborot-kutubxona 
markazlari mutaxassislarining faoliyati 
tanqidiy tahlil etildi.

Fotima ROʻZIYEVA,
Gʻuzor tumani axborot-

kutubxona markazi xodimi

Y aqinda qadim 
Turkistonning 
goʻzal 
kentlaridan 

biri — Oʻshda TURKSOY 
xalqaro tashkiloti 
tashabbusiga koʻra, 
qirgʻiz xalqining isteʼdodli 
farzandi, taniqli shoiri Jolon 
Mamitov tavalludining 
85-yilligi munosabati bilan 
“Yashil olam” turkiy dunyo 
yosh shoirlari xalqaro 
festivali boʻlib oʻtdi.

Turkiy davlatlar tashkilotining Budapeshtda 
boʻlib oʻtgan norasmiy sammiti doirasida 
Nobel mukofoti sovrindori, Oʻzbekiston Milliy 
universiteti faxriy doktori, turk olimi Aziz 
Sanjar “Turkiy dunyo birligiga qoʻshgan hissasi 
uchun” Alisher Navoiy nomidagi xalqaro 
mukofot bilan taqdirlanganini ham aytdik. Ayni 
shu yuksak mukofotga birinchi boʻlib qirgʻiz 
xalqining faxri Chingiz Aytmatov munosib 
koʻrilganini eshitgan mezbon yoshlarning koʻzi 
quvonchdan porladi. Bu, albatta, turkiy dunyo 
olimlari, ijodkor-ziyolilar, jumladan, yoshlarni 
yangi marralarni zabt etishga ilhomlantiradi.

Turkiy dunyo yosh shoirlarining xalqaro 
festivalida qatnashgan Oʻzbekiston Yozuvchilar 
uyushmasi aʼzolari Shodi Otamurod, 
Masihulloh Madaminov, Zulfiya nomidagi 

davlat mukofoti sohibi Hulkar Sherzodova 
xalqaro festival sovrindori boʻldi. Yosh shoirlar 
Dadaxon Muhammadiyev, Yahyoxon Fayoz, 
Niyatullo Elbek oʻgʻli, Erkin Hojimuhammad 
TURKSOYning faxriy yorligʻi bilan taqdirlandi.

Festival qardoshlarimizning oʻzbek xalqiga 
cheksiz muhabbatini, milliy adabiyotimizga 
mehrini namoyon etish bilan birga, 
adabiyotimizni targʻib etish yoʻlidagi ilmiy-
ijodiy ishlarini yanada kengaytirish imkonini 
ham yaratdi.

Xalqimizning qardosh yurtlardagi 
doʻstlari, adabiyotimizning muxlislari 
safi tobora kengayib, adabiy doʻstligimiz 
xalqlarimizning abadiy doʻstligiga xizmat 
qiladi. Ha, yana bir gap: xalqaro festivalda 
qatnashayotgan turkiy dunyo yosh ijodkorlari 
qardosh xalqlar orasida oʻz ijodi, adabiy 
qarashlari bilan tanilishi uchun, avvalo, 
oʻzbek kitobxonlari, ijodkor yoshlari 
oʻrtasida eʼtibor qozonishi zarurligini katta 
mamnuniyat bilan aytib oʻtdi.

Yuksak saviyada tashkil etilgan festival 
turkiy xalqlarning olamni va odamni idrok 
etishi, qadriyatlari, qudrati, intellektini, bir soʻz 
bilan aytganda, turkiy tillarning ulugʻvorligini, 
badiiy soʻz qudratini koʻrsatdi. Bu kabi adabiy 
anjumanlar adabiyotimizda yangi sahifa 
ochadigan quvonchli, hayajonli va noyob 
hodisa boʻlib qoladi. Bunday xalqaro adabiy 
festivallar qon-qardosh, tili oʻxshash turkiy 
xalqlar yoshlari, ziyolilari oʻrtasida oʻzaro 
hamjihatlikni, adabiy-madaniy hamkorlikni 
mustahkamlaydi, adabiyot maydonida yangi 
ovozlar paydo boʻlishiga zamin hozirlaydi.

Ma’rifat

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 646. 

36191 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Iroda Toshmatova
Musahhih: Malohat Mingboyeva
Dizayner: Zafar Ro‘ziyev

